
ዘይተጸውየሉ ገስጋስ ኣብ ኤርትራዘይተጸውየሉ ገስጋስ ኣብ ኤርትራ ዓገብ ቅርሰና ኣእምሮኣዊ ንብረትዓገብ ቅርሰና ኣእምሮኣዊ ንብረት ካብ ኣደነቕቲ ፍጡራት ባሕሪካብ ኣደነቕቲ ፍጡራት ባሕሪ ሓጐስን ሕጕሳትንሓጐስን ሕጕሳትን

ሓሙሻይ ዋዕላ ውዳበታት ህግደፍ ኣብ ኣመሪካ፡ ውሳነታት ብምሕላፍ ተዛዚሙ
“ምውርራስ ወለዶታት ንብሩህ መጻኢ” 

ብዝብል ቴማ - ብ1 ነሓሰ ዝተኸፍተ 5ይ 
ዋዕላ ውዳበታት ህዝባዊ ግንባር ንደሞክራስን 
ፍትሕን፡ ኣገዳሲ መድረኻዊ ውሳኔታት 
ብምሕላፍ፡ ብ3 ነሓሰ ብዓወት ተዛዚሙ። 
ኣመሓዳሪ ዞባ ጋሽ-ባርካ ኣምባሳደር 

ማሕሙድ ዓሊ ሕሩይ ንላዕለዋይ ልኡኽ 
መንግስትን ግንባርን ብምውካል፡ ኣብ 
ምሕያል ውዳበታት ግንባርን ምድልዳል 
ውሽጣዊ ሓድነት ህዝብን፡ ከምኡ’ውን 
ምድንፋዕ መደባት መኸተ ዘተኰረ 
ሰሚናር ንተሳተፍቲ ኣካዪዱን ሕቶታቶም 
መሊሱን። 
ኣብ’ቲ ዋዕላ፡ ሞያውያን ኤርትራውያንን 

ኣዕሩኽ ኤርትራ ወጻእተኛታትን፡ 
ንኤርትራዊ ክብርታትን ስነ-ሓሳብ ህዝባዊ 
ግንባርን ዘማእከለ፡ መረዳእታን ንቕሓትን 
ተሳተፍቲ ዋዕላ ዘዕመቘ፣ ከምኡ’ውን 
ኤርትራ ኣብ ትግባረ ፖሊሲታት ማሕበራዊ 
ፍትሒ ሒዛቶ ዘላ ቅኑዕ ማእዝን ዘተኰረ 
ሞያዊ ኣስተምህሮታትን መግለጺታትን 

ኣቕሪቦም። 
ብዘይካ’ዚ፡ ዓለምና ተሸሚማቶ ካብ 

ዝጸንሐት ዓብላልን ገባትን ዓለማዊ ስርዓት 
ንምውጻእ ዝካየድ ዘሎ ቃልሲ፣ ኩሎም 

ግዳያት ፖሊሲታት ዓለማዊ ዕብለላ 
ዝሳተፉሉን ዝተሓጋገዙሉን፡ ኣብ መራኸቢ 
ብዙሓንን ህዝባዊ ዲፕሎማሲን ዘተኰረ 
መብርሂ ተዋሂቡ። 

እዞም ልዕሊ 500 ወከልቲ ናይ’ተን ኣብ 
ትሕቲ ሃገራዊ ሽማግለ ኤርትራውያን 
ኣመሪካውያን ዝነጥፋ ውዳበታትን 
ማሕበራትን ኣብ መወዳእታ፡ ንመደባት 

መኸተ ዘሐይል፣ ንተራን ኣበርክቶን ኣብ 
ሕ.መ.ኣ. ዝነብር ህዝብና ዘዕዝዝ - መደባት 
ስራሕ ዘጠቓልል ውሳኔታትን ለበዋታትን 
ኣሕሊፎም።

ኣባላት ማ.ስ.ሓ.ም.ኤ፡ 1,250 ፈልሲታት ገረብ ተኺሎምኤርትራውያን ነበርቲ ኦስትሪያ ኣብ ጉዳይ ሃገር ዘትዮም

ዓዲ-ሓወሻ - ንኣባላት ሓይልታት ምክልኻል ናይ ምዝንጋዕ መደብ ተወዲቡ

ኣባላት ማእከል ስልጠና ሓይልታት 
ምክልኻል ኤርትራ (ማ.ስ.ሓ.ም.ኤ)፡ ከም 
መቐጸልታ ናይ’ቲ ኣብ ዝሓለፈ ወርሒ 
ዝጀመርዎ ወፈራታት፡ ብ3 ነሓሰ ምስ 
ሚኒስትሪ ሕርሻ ብምትሕብባር - ኣብ ከባቢ 
ቤት-ገርግሽ ኣስታት 1,250 ፈልሲታት 
ኣግራብ ተኺሎም።
ኣብ’ቲ ወፈራ፡ ኣስታት 250 ኣባላት 

ሃገራዊ ወተሃደራዊ ባንድ ምረሻ፡ ወተሃደራዊ 
ኣካዳሚን ስታፋት ቤት-ጽሕፈትን ተሳቲፎም።

ኣለይቲ ናይ’ቲ ስራሕ ኣብ ዝሃብዎ ርእይቶ፡ 
ምትካል ፈልሲታት ጥራይ ውጽኢታዊ 
ክኸውን ስለዘይክእል፡ ዝተተኽለ ፈልሲ 
ጸዲቑ ንኽዓቢ ቀጻሊ ምክትታል ከምዘድልዮ 
ገሊጾም።
ኣባላት ማእከል ስልጠና ሓይልታት 

ምክልኻል ኤርትራ፡ ብ15ን 16ን ወርሒ 
ሓምለ እውን ኣብ ተመሳሳሊ ቦታ ናይ 
ምዝላይን ምዂዓት ጐዳጉዲን ስራሓት 
ከምዘሳለጡ ዝዝከር እዩ።

ነበርቲ ዓዲ-ሓወሻ - ንኡስ ዞባ ጋላ-ነፍሒ፡ 
ኣብ ወፍሪ ልምዓት ንዝሳተፉ ዘለዉ ኣባላት 
ሓይልታት ምክልኻል፡ ብ3 ነሓሰ ናይ 
ምዝንጋዕ መደብ ወዲቦም። 
 ጠቕላሊ ሓለቓ ስታፍ ሚኒስትሪ 

ምክልኻል ጀነራል ፍሊጶስ ወልደዮውሃንስ 
ኣብ ዘስመዖ ቃል፡ ዝሓለፈ ክልተ ዓመታት፡ 

ሰራዊት ኤርትራ ኣሰር ዝሓለፉን ዘለዉን 
ወለዶታት ስዒቡ፡ ዳግማይ ሓድሽ ታሪኽ 
ዝሰርሓሉ ዓመታት ምንባሩ ድሕሪ 
ምዝኽኻር፡ ኣብ ወፍሪ ልምዓት ዝሳተፉ 
ዘለዉ ሓይልታት ምክልኻል ንምእንጋድ 
ዝውደብ መደባት፡ ንጭዋ ባህሊ ህዝቢ 

ኤርትራ ዝዂልዕ ምዃኑ ኣገንዚቡ።
ኣመሓዳሪ ዓዲ-ሓወሻ ኣቶ ገብረሂወት 

እስቲፋኖስ እውን፡ ጀጋኑ ሓይልታት 
ምክልኻል ኤርትራ፡ ናጽነትናን 
ልኡላውነትናን - ብዓቢኡ ድማ ህላውነትና 
ንምዕቃብ ንዝኸፈልዎ ረዚን ዋጋ 

ብምጥቃስ፡ ኣብ መደባት ሃገራዊ ልምዓት 
ዝገብርዎ ዘለዉ ተሳትፎ፡ መርኣያ ምኽባር 
ሕድሪ ሰማእታት ከምዝዀነ ገሊጹ። 
እቶም ነበርቲ፡ ንኣባላት ሓይልታት 

ምክልኻል ዝወደብዎ መደብ፡ ምስ 
ውዕለቶም ዝዳረግ ደኣ ኣይኹን’ምበር፡ ኣብ 

“ጐድንኹም ኣሎና” ክብሉ ብምኽኣሎም 
- ሓበን ከምዝስምዖም ገሊጾም።
ኣብ’ቲ ኣጋጣሚ፡ ኣዛዚ እዚ ማእከል 

ብሪጋደር ጀነራል ተኽለ ክፍላይ፡ ኣዘዝቲ 
ክፍላተ-ሰራዊትን ዝተፈላለዩ ሰብ-መዚ 
መንግስትን ግንባርን ተረኺቦም ነይሮም።

ኤርትራውያን ነበርቲ ኦስትሪያ፡ ብ5 ነሓሰ 
ኣብ ከተማ ቭየና ኣብ ዝተኻየደ ሰሚናር፡ 
መድረኽ ዘሰከሞም ሓላፍነት ንምትግባር 
ዘለዎም ድልውነት ኣረጋጊጾም።
ኣብ’ቲ ህዝባዊ ሰሚናር፡ ጠቕላሊ ቈንስል 

ኣብ ፍራንክፈርት ኣቶ ክብረኣብ ተኸስተን 
ሓላፊ ህዝባውን ኮማውን ጉዳያት ኣቶ 
ካሕሳይ ተወልደን፡ ኣብ ህልው ኩነታት 

ሃገርን ዞባዊ ምዕባለታትን፡ ከምኡ’ውን ኣብ 
መዳይ ዲፕሎማሲ ኣብ ዝሰላሰል ዘሎ 
ስራሓት ሰፊሕ መብርሂ ሂቦም።
“ንቑሕን ሓያልን ውዳበ፡ መለለዪ ህዝባዊ 

ግንባር እዩ” ዝበለ ኣቶ ክብረኣብ፡ ተኣትዩ ኣብ 
ዘሎ ሓድሽን ትስፉውን መድረኽ፡ መሳርዕካ 
ምምዕርራይን ምድልዳልን ኣገዳስነት 
ከምዘለዎ ብምዝኽኻር፡ ኣብ ኦስትሪያ ዝነብሩ 

ዜጋታት ጥርናፈኦም ብምሕያል - መደባት 
ልምዓትን መኸተን ንምዕዋት ኣበርክቶኦም 
ከዕዝዙ ምእንቲ፡ ሃገራዊ ሽማግለ ክቐውም 
ኣተሓሳሲቡ።
ምክትል ኣቦ-መንበር ማሕበረ-ኮም ኤርትራ 

ኣብ ኦስትሪያ ኣቶ ዑቕባይ ኣባዲ፡ ሃገራዊ 
ውዳበታት ብምድልዳል ኣበርክቶ ዜጋታት 
ንምዕዛዝ - ብዕቱብ ከምዝስራሓሉ ኣረጋጊጹ።

ስፖርታዊ ውድድራት ‘እዚ ሓ/ስፖርታዊ ውድድራት ‘እዚ ሓ/
ኣየር’ ይቕጽልኣየር’ ይቕጽል



ሓዳስ   ኤርትራ 9 ነሓሰ 2023 - ገጽ 2 መበል 32 ዓመት ቁ.294

ዘይተጸውየሉ ገስጋስ ኣብ ኤርትራ
ከም’ቲ ኣብ ዝበዝሐ ደቡባዊ ክፋል ዓለም 

- ኣብ ከባቢ ናይ ዓበይቲ ከተማታት ዝረኣዩ 
እርግርግ ዝበሉ ኣባዪቲ (ገዛ ታኒካታት) 
ክፍጠር ዘሎ ተኽእሎታት ንምውጋድ፡ 
ኤርትራ ኣብ መንጎ ከተማን ገጠርን ዘሎ 
ፍልልያት ተመጣጢኑ ክኸይድ ዘማእዝን 
ስጉምትታት ወሲዳ እያ። ሓያሎ ሃገራት 
ብዛዕባ እዚ ጉዳይ ክዛረባ ይስመዓ እየን፣ ግዳ 
ዕቱብ ስጉምቲ ክወስዳ ኣይረኣያን። 
ምኽንያቱ፡ ኣብ መንጎ ገጠርን ከተማን 

ዘሎ ናይ ርእሰ-ማል ምንቅስቓስ ሚዛን 
ሓልዩ ምእንቲ ክኸይድ - ንናጻ ዕዳጋ 
ልጓም ክገብረሉ ዝኽእል ሓያል መንግስታዊ 
ስርዓት የድሊ። ከም ውጽኢት ናይ’ዚ ድማ፡ 
መነባብሮ ገጠርን ከተማን ሓደ ካብ’ቲ 
ካልእ ኣይረሓሓቑን።
ኣገባብ ዕደላ መንቀሳቐሲ ወረቐትን ነባርነት 

ካርድን፡ ከም’ቲ ካብ ምዕራባውያን ዝስማዕ 
ነቐፌታ ዘይኰነስ - ምምዝባል ህዝብን ናብ 
ከተማታት ዝረአ ዋሕዝን ንምቍጽጻር - 
ብግቡእ ብመንግስቲ ዝትግበር ኣካል ቁጠባዊ 
መደባት እዩ።
ኤርትራ፡ ኣብ 2021 ብደረጃ ሃገር ቀረብ 

ንጹህ ማይ ንምውሓስ ናብ ሸቶ ንምብጻሕ 

ብዩጀን ፐርየር

ካልኣይን መወዳእታን ክፋል

እናተማጣጠረት፡ ኣብ ገጠራዊ ቦታታት - 
ካብ’ቲ ዝተሓስበ ሸቶ ንላዕሊ ኣመዝጊባ 
እያ። ኣብ ሃገራት ‘ኢጋድ’ ዝለዓለ ንውሒ 

ዕድመ ዜጋታት ከተመዝግብ ዝኸኣለትሉ 
ምኽንያት እውን፡ ሳላ እቲ ኣብ ክንክን ጥዕና 
ዘውፈረቶ መዓላ እዩ። ኣብ ርሑቕ ገጠራዊ 
ቦታታት መሰረታዊ ሕክምናዊ ኣገልግሎት 

ንምብጻሕ፡ ካብ ዓድታት ዝተመርጹ 
ብኣግማልን እግርን ዝጓዓዙ ኣጋር ሓካይም 
ኣሰልጢና።

ሳላ እዚ ፖሊሲታት እዚ ድማ፡ ኣብ መላእ 
ዓለም ዝረአ መሰረታዊ ኣገልግሎት መነባብሮ 
ንምርካብ፡ ናብ ከተማ ዝግበር ዋሕዚ ቁጠባዊ 
ተመዛበልቲ ዝፈጥሮ ዝተጨቓጨቐ ገዛ 

ጂኦፖለቲካዊ ኩነታት. . .ፕረዚደንት ኤርትራ ኢሳይያስ ኣፈወርቂ 
ኣብ ቀረባ እዋናት ኣብ ዘሕለፎ መልእኽቲ፡ 
ልምዓት ንኸይነጣጠፍ ዓፊኑ ዝሕዝ - ኣብ 
ልዕሊ ቻይናን ሩስያን ብሃጸይነት ዝካየድ 
ዘየቋርጽ ዓንኬል ክልከላታት፡ ኣብ ከም 
ኤርትራ ዝኣመሰላ ካልኦት ናጻ ሃገራት 
እውን ምዕባለታት ዘተዓናቕፍ ተመሳሳሊ 
ክልከላታት እገዳን መቕጻዕትታትን ከም 
ዝካየድ ኣረዲኡ ነይሩ። ኩሉ ወገን ዘለዎ 
ጸጋታት ወዲቡ ብምትሕግጋዝ፡ እናሰርሐን 
እናዓበየን ክኸይድ ዘኽእል ስርዓተ-ዓለም 
ምስ ዝፍጠር ግን፡ ናይ ኩሉ ዕቑር ዓቕሚ 
ኣበራቢሩ ክበጋገስ ከም ዝኽእል ኣገንዚቡ።
ከም ኣብነት፡ ኣብ’ቲ ኤርትራ እትሳተፎ ኣብ 

11 ሃገራት ሳሕል ዝዝርጋሕ ን250 ሚልዮን 
ህዝቢ ዘገልግል ኤሌክትሪክ ጸሓያዊ ጸዓት 
ክዝከር ይከኣል። ብዘይካ እዚ ምስ ባንክ ዓረብ 
ንቑጠባዊ ልምዓት ብምትሕብባር፡ ካብ 2023-
2027 ኣብ ዘሎ ዓመታት፡ ኤርትራ ናብ ዘለዋ 
መጠን ጸዓት 126 ሜጋዋት ክትውስኽ 
እያ። ብተወሳኺ፡ ክኢላታት ኤርትራ ምስ 
ሱዳናውያን ብምትሕባባር፡ ኣብ ዳርፉር 
ገዚፍ መዕቈሪ ማይ ኣብ ምህናጽ ክተሓጋገዙ 
ጸኒሖም እዮም። ፕረዚደንት ኬንያ ሩቶ 

ታኒካታት፡ ኣብ ኤርትራ የለን። ምዕራባዊ 
ተዓዛቢ ክንዮ እቲ ብላዕሊ-ላዕሊ ዝርእዮ 
ተዛማዲ ድኽነት፡ ኣዕሚቑ ከይፈተሸ ክምለስ 
ይኽእል። 
ኤርትራ እምበኣር፡ እቲ ዘለዋ ውሱን 

ጸጋታት ኣብ ግቡእ መዓላኡ ዘባጽሕ 
መንግስታዊ መደባት ተሊማ ትሰርሕ 
ኣላ። ብደረጃን ብብቕዓትን ካብ ሓያሎ 
ብድሆታት እገዳ ዘይብለን - ብባህርያዊ 

ጸጋታት ዝሃብተማ ካልኦት ትሕተ ሰሃራ 
ሃገራት፡ ብዝሓሸ ኣገባብ ኣገደስቲ ቀረባት 
ኣደላዲላ ክትዕድል ጸኒሓ ኣላ።
ደሊና ዳንኤል ዝተባህለት ተመሃሪት 

ምህንድስና ባሕሪ - “ንኣመሪካውያን ክዕዘብ 
እንከለኹ፡ ገባቲ ርእሰ-ማልነት እየ ዝርኢ። 
ምእንቲ ናይ ገዛእ ርእሶም ረብሓ ጥራይ 
እዮም ሃገሮም ዘማዕብሉ። ኣብ’ዚ ግና 
ከምኡ ኣይኰነን።” ክትብል ኣዕሊላትኒ። 
እዚ ኣበሃህላ እዚ ድማ፡ ባንኪ ልምዓት 
ኣፍሪቃ ኣብ ሓደ ጽሑፍ “ኣካዳሚያውን 
መጽናዕታውን ትካላት - ብግቡእ ዝተዓለሙ 
መሃንድሳት ጥራይ ዘይኰነስ፡ ከም ምንጪ 
ጽንዓት ወለዶ ክዀና ይረኣያ” ኢሉ 
ንዘስፈሮ ጽሑፍ የዘኻኽረካ።
ብዘለካ ትሕዝቶ ጽዒርካ ምምዕባል - 

ማለት ርእሰ ምርኰሳ ኣብ ቃልሲ ኤርትራ 
ረቛሒ ግደ ዘነበሮ መርገጺ እዩ። ባጤራ 
ኤርትራ - ህዝባዊ ግንባር ብስም እታ 
ኣብ ግዜ ዕጥቃዊ ቃልሲ ንዓመታት ካብ 
ተኸታታሊ ወራራትን ከበባን እናተኸላኸለ 
ዘየድፈራ ከተማ ናቕፋ እንተተሰምየ ዘገርም 
ኣይኰነን። እዚ ድማ፡ ኤርትራውያን ክንዮ 
ዘጋጥሞም ከበባን ዝጻብኦም ብርቱዕ ሓይልን 
ኣብ ኢዶም ብዝርካቡ ንዋት ተኸላኺሎም 
ክስዕሩን ክሰርሩን ከም ዝኽእሉ ምስክር እዩ።

ከም ዝበሎ - ኣብ ተተካኢ ጸዓት፡ ሕርሻን 
ትምህርትን ሰፊሕ ዕድላት ክኸፍት ዘኽእል፡ 
ኣብ መንጎ ኬንያን ኤርትራን ቪዛ-ኣልቦ 
ጉዕዞታት ክካየድ ዝተበጽሐ ስምምዕ ካልእ 
መርኣያ እዩ።
ኣብ መንጎ ኤርትራን ቻይናን ብዘሎ 

ስትራተጂያዊ ሽርክነት፡ ኣርባሒ እቶት 
ዝርከቦ ዕደናን ቀረብ ከበድቲ መሳርሒታትን 
ወፍርታት ካልኦት ጽላታትን ክፍጠር 
ኣኽኢሉ እዩ። ጉጅለ ሓካይም ቻይናውያን 
ኣብ ርእሲ እቲ ኣብ ስርዓተ-ክንክን ጥዕና 

ኤርትራ ዘበርክትዎ ሓገዛት፡ ብኣማኢት 
ንዝቝጸሩ ሓረስቶት ኣብ ዝወሃብ ስልጠና 
እውን ይተሓጋገዙ ኣለዉ።
ሩስያን ኤርትራን እውን፡ ኣብ ወደባት፡ 

ተተካኢ ጸዓት፡ ሕርሻ፡ ምሕደራ ማይ፡ ዕደና፡ 
ማሕበራዊ ዕዮታትን መራኸቢ ብዙሓንን 

“ብውሁድ መደባት ምትሕግጋዝ” ይሰርሓ 
ኣለዋ። ምስ ህንዲ ዘሎ ምትሕግጋዛት 
እንተደኣ ተራእዩ እውን፡ ህንዲ ኣተኣማማኒ 
ቀረብ ማህደረ ትምህርቲ እትህብ ኣብ ርእሲ 
ምዃና፡ ኣስታት ፍርቂ መማህራን ኮለጅ 
ምህንድስና ህንዳውያን ምዃኖም ክዕዘብ 
ክኢለ።
ኣብ ቀረባ እዋናት ፕረዚደንት ኢሳይያስ 

ኣፈወርቂ፡ ክንዮ እቲ ኣብ መንጎ ኤርትራን 
ሩስያን ዘሎ ክልተኣዊ ዝምድናታት፡ ናብ 
ዞባ-ለኸ ሃገራት ምብራቕ ኣፍሪቃ ወይ 
ናብ መላእ ኣህጉር ኣፍሪቃ እንተዝሰፍሕ 
እንታይ ክመስል ከም ዝኽእል፡ ከም እማመ 
ኣቕሪብዎ ነይሩ።
ብመንግስታዊ ስትራተጂ ዝተሓገዘ ቁጠባ 

እንተዘይኰይኑ፡ ካብ ትሑት ቁጠባዊ ድኽነት 
ክትትንስእ እትኽእል ሃገር የላን። ዓለም-ለኻዊ 
ሓገዛት ከይተዋህባ ተንሲኣ ክትዓቢ እውን 
ጠሪሱ ዘይከኣል እዩ። ብዓለማዊ ሃጸያዊ 

ምክፍፋል ዕዮ ዝተሓጽረት ሃገር እውን፡ ካብ 
ድኽነት ክትወጽእ እያ ኢልካ ዘይሕሰብ 
እዩ። ልምዓትን ምዕባለን ነቲ ስዒቡ ዝገሃድ 
ማሕበራዊ መዘዛትን ዘይማዕርነት ማሕበረ-
ሰባትን፡ ኣቐድም ኣቢሉ ኣብ ግምት ከእቱ 
ከምዘለዎ ተመኲሮታት ታሪኽ ይምስክር።
ኤርትራ፡ ሃገራዊ ስትራተጂያዊ መደባት 

ልምዓት እተካይድ ሃገር ከም ምዃና፡ ብዙሐ-
ቁጥባዊ (multi-polar) ስርዓተ-ዓለም ብዓውታ 
ካብ ዝድግፋ ሃገራት ሓንቲ እያ። ንኹሉ ናይ 
ማዕረ ተጠቃምነት ዕድል ዝህብ ልምዓታዊ 
መደባት ከኣ ተካየድ። እዚ መርገጺ እዚ እዩ 
እምበር፡ ብማዕከናት ዜና ምዕራብ ብዘካፍእ 
ሓረጋትን ጸርፍታትን ዝጽዋዕ።
ኤርትራ፡ ከም ኩለን ሃገራት ክትብደሆ 

ዘለዋ ጽገማት ኣለዋ። ላኡላውነታ ከየግሃሰት 
ኣዕጋቢ ናይ ልምዓት መንገድታት ከመይ ከም 
እትዓትር፡ እቲ ብቐዳምነት ክትምልሶ ዘለዋ 
ሕቶ እዩ። ንልምዓት ተባሂሉ ብወጻእተኛታት 
ዝልገስ ብምሕሳም እትፍለጥ ሃገር እያ። እቲ 
ብልግሲ ዝወሃብ ገንዘብ - “ናጻ” ዘይኰነስ 
ናጽነታ ዝሸራርፍ ኰይኑ ስለ እትረኽቦ። ከም 
ኩለን ኣብ ትሕቲ ባዕዳዊ መግዛእቲ ዝነበራን 
ኣብ ምምዕባል ዝርከባን ሃገራት፡ ኤርትራ 
እተካይዶ ናይ ልምዓት ጉዕዞ፡ ብመንጽር 
እቲ ብጉልበት ጊላነትን ምዝመዛ ደርቢ 
ሸቃሎ ዝተበጽሐን - ብሓይሊ ኲናትን ገባቲ 
ስርዓትን ድማ ዝደልደለ ‘ዘመናዊ ምዕባለ’ 
ክልካዕ ጸኒሑ። እዚ ኣገባብ ምዕባለ እዚ፡ 
ኤርትራ ቀዲሓ ከም ኣብነት ክትጥቀመሉ 
ኣይትደልን። ሓያሎ ካብ ገዳይም ተጋደልቲ 
ኣርቀቕቲ ፖሊሲታት ዝዀኑሉ ናይ ናጽነት 
ተጋድሎ ዘካየደትሉ እኮ፡ ኣውፈርቲ ክትስሕብ 
ኢላ ጸጋታታን ጉልበት ህዝባን ንዝለዓለ 
ተጫራታይ ከተወፊ ኢላ ኣይኰነትን። 
ኤርትራውያን ሕጂ እውን ኣብ ተሪር 
ጉዕዞ ስለ ዘለዉ፡ ናይ ልምዓት ዋኒናቶም ምስ 

ቃልሶም ብዝተኣሳሰረ መጸውዒ ኣስማትን 
ሓረጋትን እንተገለጽዎ እምበኣር - ዘገርም 
ኣይኰነን። 
ርእሰ-ከተማ ኣስመራ፡ እትንየተሉ ሃብቲ 

ዝረኣየላ ከተማ ኣይኰነትን። ግና ካብ 
ጐረባብቲ ሃገራት ዝሓሸ - ምዕሩይ ኣገባብ 
ኣተዓድድላ ጸጋታት ክዝርጋሕ ይረአ። 
ብሓያሎ ማሕበራዊ መለክዒታት እውን፡ 
ንብዙሓት መዛኑ ኣፍሪቃውያን ሃገራት 
በሊጻ ትርከብ። ብኻልእ ወገን፡ ከም’ቲ 
መንግስቲ ዝብሎ ሕዝቢ ንግዚኡ ክሰግሮ 
ዘለዎ “ሓላፍነታዊ ግዴታታት” ኣለዉ። 
ንኣብነት ዕደላ ኢንተርነት፡ ኣብ ኢንተርነት 
ካፈታትን ኣብ ኣብያተ-ንግድን ኣብ መንበሪ 
ኣባይትን ዝርከብ እኳ እንተዀነ፡ ምስ’ቲ ኣብ 
ኢድ ህዝቢ ዘሎ ብዝሒ ዋንነት ስማርትፎን፡ 
ውሱን ኰይኑ እዩ ዝረአ። እዚ ዘይለግስ 
ጸገም ኣይኰነን። እቲ ሓላፍነታዊ ግዴታታት 
ድማ፡ ካልእ ዘከሓሕስ ውጽኢታት ክርከቦ 
ይረአ። 
ንኣብነት ካብ ኬንያ ንላዕሊ ኣብ ኤርትራ 

ነዊሕ ዕድመ ናይ ምንባር ተኽእሎታት 
ኣሎ። ካብ ኤርትራ ንላዕሊ ድማ ኣብ ኬንያ 
ብዝያዳ ሚልዮነር ናይ ምዃን ተኽእሎ 
ኣሎ። ብመንጽር ቁጠባ ሃጸያዊ ፖለቲካ፡ 
ምናዳ ድማ ሓያላት ዝበሃሉ ሃገራት ኣብ 
ምሕዝነት ዘይተመርኰሰ ንግድ ኣብ 
ዘየካይዱሉ ሃዋህው፡ ማዕርነትን ዕብየትን 
ብማዕረ-ማዕረ ከተካየድ ኣጸጋሚ እዩ።
ኤርትራ፡ ነቲ ሰሪቱ ዝጸንሐ ዓለም-ለኻዊ 

ስርዓት ክትብደሆ ብምፍታናን ኣብ ጐድኒ 
ሽርሒታት ምዕራብ ንትሕተ-ሰሃራ ኣፍሪቃ 
ከም ዘየቕስን እሾኽ ስለ ዝዀነትን፡ እገዳታት 
ክእወጀላ ይረአ። እዚ እገዳታት እዚ፡ ዓለማዊ 
ዝምድናታት ስርዓት ከትሕዛን ኣርዑት 
ስዉር መግዛእቲ ክሰብራን ንዝፍትና - 
ከም ኤርትራን ካልኦትን ዝኣመሰላ ሃገራት 
ንምልማስን ንምጥቃንን ዘገልግል ኣጽዋር 
እዩ። ኤርትራ ኣብ ዝተረቝሓትሉ ዘበለ 
ሰናይ ጐድንታታ ከይተዘከረ፡ ‘ጸይቂ’ እያ 
ኢልካ ምሕላፍ ሓደ ካብ’ቲ ኣጽዋሮም እዩ። 
ካብ’ዚ ክዝክሮ ዝፈተንኩ ንላዕሊ - 

ንኤርትራን ጻዕርታታን ዝገልጽ ሓበሬታ 
ብግቡእ ክዝርጋሕ ይግባእ። ንኤርትራውያን 
ጥራይ ዝምልከት ተመኲሮ ዘይኰነስ፡ 
ንኣፍሪቃ እውን ኣብ’ዚ ኣብ መበል 21 
ክፍለ ዘበን ካብ ናይ 500 ዓመት ውርደት 
ከመይ ከምእትናገፍ መዘኻኽሪ ይኸውን 
እዩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ምዝርጋሕ ጋዜጣ 

ምልክታ 

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ዓገብ ቅርሰና ኣእምሮኣዊ ንብረት
ሰለሙን በርሀ

 ደራሲ ነፍስሄር ተስፋዬ ገብርኣብ፡ 
ብስደት ኣብ ሃገረ ሆላንድ ኣብ ዝነበረሉ፡ 
“የስደተኛው ማስታወሻ” - ማለት 
“መዘክር’ቲ ስደተኛ” ዘርእስታ መጽሓፍ 
ጽሒፉ። እታ መጽሓፍ ኣብ ዕዳጋ 
ወሪዳ ኣይተሸጠትን። ብሶፍት ኮፒ ኣብ 
ሞባይላትን ታብለታትን እያ ተነቢባ። ነገሩ 
ከምዚ እዩ፦
   ተስፋዬ መጽሓፉ ወዲኡ ከሕትማ 

ኣብ ዝሸባሸበሉ ዝነበረ እዋን፡ “ባዕልና 
ኣሕቲምና ክንዝርግሓ” ዝብሉ ኣመሪካ 
ዝምቓማጦም ኢትዮጵያውያን ኣሕተምቲ 
(ሸቃጦ) ረኸበ። ውዕል ተፈራሪሙ፣ 
ለይ-ኣውት ገይሩ ውዱእ ስክሪፕት 
ብኢመይል ልኣኸሎም። እቶም ሸቃጦ 
ምስ ነበቡዋ፡ “ጫልቱ እንደ ሄለን” (ጫልቱ 
ከም ሄለን) ዘርእስታ ሓንቲ ካብ ዛንታታት 
ናይታ መጽሓፍ ኣይፈተውዋን። ካብ 
ፖለቲካዊ መርገጺኦም ዝነቐለ ተኣፊፎማ። 
በዚ ድማ፡ ከሕትምሉ እንተኾይኖም፡ ነታ 
ዛንታ ግድን ካብታ መጽሓፍ ከኣልያ 
ከምዘለዎ፡ እንተዘይኮይኑ እታ ዛንታ 
ዘላታ መጽሓፍ ከሕትምሉ ፍቓደኛታት 
ከምዘይኮኑ ሓበሩዎ። 
 ተስፋዬ፡ እዞም “ኣሕተምቲ ኢና” 

በሃልቲ ምእንቲ ክሕጎስሉ፡ ኣብ ትሕዝቶ 
መጽሓፉ ለውጢ ክገብር ኣይደለየን። 
ብባህርይኡ ከኣ ካብ ዝኣመነሉ ፍንትት 
ዝብል ኣይኮነን። በቲ ውዕል መሰረት 
ዝጽበዮ ዝነበረ ብርኩት ገንዘብ ኣህራፊ’ኳ 
እንተነበረ፡ ነታ ዛንታ ካብ ምእላይ፡ ገንዘብ 
ክተርፎ መረጸ። በዚ ድማ ውዕል ፈሪሱ። 
የግዳስ እቲ ሶፍት ኮፒ ድሮ ኣብ ኢድ 
እቶም ኣሕተምቲ ኣትዩ ነበረ። ተስፋዬ፡ 
ክወዓዓልዎ ከለዉ እምነት ኣሕዲሩሎም 
ስለዝነበረ፡ ውዕል ከፍርሶ ከሎ ክሳብ ክንድኡ 
ጭካነ ዝመልኦ ጥልመት ይፍጽሙ ኢሉ 
ኣይሓሰበን። ወዮም ጠላማት ሸቃጦ ግን፡ 
እቲ ውዕል ምስ ፈረሰ፡ ብኡ ንብኡ፡ ነታ 
ተኣፋፊት ዝኾነቶም ዛንታ ኣልጊሶም፡ 
መጽሓፉ ብሶፍት-ኮፒ ዘርጊሖማ። እቲ 
ጻዕራም ደራሲ ብዙሕ ዝሃለኸላ ድንቂ 
መጽሓፍ ሳንቲም ከይረኸበላ ካብ ሓደ 
ናብ ካልእ ብቕልጡፍ ተሰጋገረት። ነቶም 
ኣሕተምቲ ብቐሊሉ ከሲሱ ከረኻኽበሎም 
ዝኽእል ኣይነበረን። ዘጋጠሞ ጸገም 
ንኣንበብቲ ሓቢሩ፡  እታ ዝተሰረዘት ዛንታ 
እውን ምእንቲ ክትንበበሉ መጽሓፉ 
ብሶፍት ኮፒ ባዕሉ ክዝርግሓ ወሲኑ፣ 
ዘርጊሑዋ ድማ። 
 ተስፋዬ ድርሰቱ ኣመና ተነባቢን 

ተሃራፊን እዩ። “ሓዳስ መጽሓፍ ጽሒፉ 
ኣሎ” እንተተባሂሉ፡ ሰባት ከንብብዋ 
ስለዝህወኹ ሃነፍነፍ እዮም ዝብሉ። 
ከምኡ ስለዝኾነ፡ ብቅርሰና (Digital Pir-
racy) ምሒር ተሳቕዩ እዩ። “የኑረነቢ 
ማህደር” ብኸመይ ከምዝመለቘት፡ ኣብ 

ኣመሪካ ኣብ ዝተመረቐትሉ ሰሙን፡ 
ብሶፍት ኮፒ ብቕጽበት ኣብ ኣስመራን 
ኣዲስ-ኣበባን ተዘርጊሓ። ብርሃጽ ሰብ 
ክረብሑ ዝደልዩ እንትርፎ ሳንቲም 
ቅንጣብ ሕልና ዘይብሎም ተበላለጽቲ 
ኣዲስ-ኣበባ ከኣ፡ መጻሕፍቲ ተስፋዬ 
ገብርኣብ ብዘይ ፍቓዱ ዳግም እናሕተሙ 
ኣትኪሮሞ እዮም። ነታ ድሕሪ ዕረፍቱ 
ዝተሓትመት ናይ መወዳእታ መጽሓፉ 
“ቀይ ዘመን” ከይተረፈ፡ ገለ ሰባት ኣብ 
ኣዲስ-ኣበባ ብኢደ ዋኒኖም 
ኣሕቲሞም 
ዘርጊሖማ። 
 

ኣ ብ 
ሃገርና 
እውን 
ከምዚ 

ዓይነት ሕልና 
ዝ ጎ ደ ሎ 
ተ ግ ባ ር 
ኣይተሳእነን። 
ኣ ብ ዚ 
ቀ ረ ባ 
ግዜ ነዛ 
ዝተጠቕሰት ናይ መወዳእታ 
መጽሓፉ፡ ናብ ትግርኛ ንምትርጓማ 
ስራሕ እናተኻየደ፡ ኣብ መስርሕ ምርታዕ 
እንከላ፡ ካብ ኮምፒዩተር ዝተቐምዐ፡ ኣብ 
መወዳእታ ደረጃ ምጽፋፍ ዘይበጽሐ 
ሶፍት-ኮፒ፡ ብገለ ሰባት እናተሰጋገረ፡ ናብ 
ስድራቤት ነፍስሄር ተስፋዬ ገብርኣብ 
በጺሑ። ኣዝዩ ዘሕዝን እዩ! 
    ብመንጽር ሕጊ፡ ዳርጋ ኣብ ዝበዝሓ 

ሃገራት ጉሕልና ኣእምሮኣዊ ንብረት 
እንተላይ ቅርሰናን ምስግጋርን ሶፍት-
ኮፒ ዘይሕጋዊን መቕጻዕቲ ዘኸትልን 
ተግባር’ዩ። ገበን ምዃኑ እናተፈልጠ 
ግን፡ ብዘይ ፍቓድ ዋናኡ፡ መጻሕፍቲን 
ካልእ ስነ-ጥበባዊ ፍርያትን ብሶፍት 
ኮፒ ምስግጋር ኣብዚ ዘለናዮ እዋን 
ኣዝዩ ኣሸጋሪ ኮይኑ ይርከብ። መቆጻጸሪ 
ቴክኖሎጂ ንምምዕባል ብቐጻሊ ጻዕርታት 
ይካየድ እኳ እንተኾነ፡ ንዕኡ ዝሰብር 
እውን እናተማህዘ ዛጊት ከምቲ ዝድለ 
ኣድማዒ ክኸውን ኣይከኣለን። እዚ ንሕጊ 
ምዕቃብ ኣእምሮኣዊ ንብረት ዝጻረር 
ዘይሕጋዊ ተግባር’ዚ፡ ዝበዝሕ ግዜ ኣብ 
መንጎ መዛኑን መተዓልልትን ብስቱር 
ስለዝፍጸም፡ ብሕጊ ክልኩል እንተኾነ 
እውን ብግብሪ ምቁጽጻሩ ቀሊል ኣይኮነን። 
 ሕብረተሰብና ኣእምሮኣዊ ንብረት 

ምስራቕን ምስግጋርን ገበን ምዃኑ 
ኣይፈልጥን’ዩ ክበሃል ኣይከኣልን። 
ይኹን’ምበር ዘይሕጋዊ ምስግጋር 
ኣእምሮኣዊ ንብረት ብስፍሓትን ብዘይ 
ስክፍታን ክፍጸም ምርኣይ ልሙድ እዩ። 

ዒብ ዝበሃል የለን። 
 ሓቂ እዩ፡ ሰባት ነዚ ገበን’ዚ ክፍጽሙ 

ዝደፋፍኦም ረቛሒታት ኣሎ። ሓደ ካብኡ 
ክትዕድግ ዘይምድላይ ይኸውን። ገንዘብ 
ከየውጻእካ ወይ ነቶም ብዘይ ጠስሞም 
ጸረር ዝብሉ ኣሰጋገርቲ ቁንጣሮ ከፊልካ 
ዝበሃግካዮ ምርካብ፡ ነዚ ገበን’ዚ ንምፍጻም 
ካብ ዝድርኹ ምኽንያታት እቲ ዝዓበየ’ዩ። 
እቲ ካልኣይ በዚ ዘሎ ቴክኖሎጂ፡ መጻሕፍቲ 
ምቕዳሕን ምስግጋርን ኣዝዩ ቀሊልን ግዜ 

ዘይወስድን ስለዝኾነ፡ ክትዕድግ ዓቕሚ 
እናሃለወካ’ውን ናብ ቤት መጻሕፍቲ 
ካብ ምኻድ ብቐሊሉ ካብ ዓርክኻ ወይ 
መሓዛኻ ምውሳዱ ተመራጺን ስሉጥን 
ብምዃኑ ነቲ ገበን ክትውዕሎ ዝደፋፍእ 
ክኸውን ይኽእል። ገለ ድማ፡ ባዕላቶም 
ንዘየንብብዎ ንሽሙ ‘ኣላትኒ እንዶ’ ንምባል 
ኣብ ገበን ምስግጋር ዝነጥፉ ኣይሰኣኑን። 
በዚ ኮይኑ በቲ፡ እቲ ተግባር ኣብ ዋናታት 
ዘውርዶ ዘሎ ማህሰይቲ ቀሊል ኣይኮነን።  
 ጻዕረኛ ሰብ ጻማ ጻዕሩ ክረክብ ሕልና 

ዘለዎ ኩሉ ዝቕበሎ እዩ። ብህይወት 
ናይ ዘየለ ዜጋ ኣእምሮኣዊ ንብረት እሞ 
ኸኣ፡ ደቁን ስድራ-ቤቱን ክረብሕሉ 
ናይ ኩሉ ሰብ ባህጊን ድሌትን እዩ። 
ናይ ዝበዝሕ ሰናይ ድሌት እዚ እናኾነ 
ግን፡ ገለ ሰባት ምስግጋር ኣእምሮኣዊ 
ንብረት ኣብ ዋናታቱ ኮነ ኣብ ባህላዊ 
ዕብየት ሕብረተሰብ ዘውርዶ ማህሰይቲ 
ከይዓጠጦም ከም ቀሊልን ንቡርን ተግባር 
ወሲዶም ብዘይ ሽቚረራ ክመናጠልሉ 
ይውዕሉ። እዚ ሓልዮት ዘይብሉ ተግባር 
ብሓቂ ነውሪን ሃሳዪን እዩ። 
1)  ብቐዳማይ ደረጃ ፍሉይ ክእለትን 

ተውህቦን ዘለዎም ትጉሃት ሰባት 
ዝጸዓርሉን ዝደኸምሉን ድንቂን ክቡርን 
ስራሕ፡ ዋጋ ከምዘይብሉ ንብረት ኣብ ሻርዕ 
ክድርበ ዘሕዝን’ዩ። ግደ ሓቂ፡ ብመገዶም 
ድኣ ፈርዩ እምበር፡ ፍርያቶም ናቶም 
ጥራይ ኣይኮነን። ኣካል ሕብረተሰብ 
ስለዝኾኑ፡ ኣእምሮኣዊ ንብረቶም፡ ክቡር 
ቅርሲን ንብረትን ሕብረተሰብ እዩ። ስለዚ 

ሕብረተሰብ ፍርያቶም ከስተማቕሮን 
ክሕጎሰሉን ጥራይ ኣይኮነን ዘለዎ። ከም 
ሃገራዊ ፍርያት ከኽብሮን መሰል ዋንነት 
ክሕልወሉን ግቡእ እዩ። ምኽንያቱ ኣብ 
ዝኾነ ሕብረተሰብ ጻዕሪ፡ ተበላሓትነትን 
መሃዝነትን ዝዓቢን ዝስስንን ህርኩታት 
ጻማኦም ክረኽቡ እንከለዉ ጥራይ እዩ። 
 2)  ደረስቲ፡ ብቐንዱ ንዕግበቶም 

ዝሰርሑ’ኳ እንተኾኑ፡ ዕላማኦም ተሃኖም 
ንምውጻእ ጥራይ ኣይኮነን። ጻማ 
ናይቲ ዝሰርሕዎ ክደልዩ ባህርያዊ እዩ። 
መብዛሕትኦም ድማ፡ መነባብሮኦም 
ኣብቲ ብዙሕ ግዜ ዘጥፍእሉ፡ ብሓሳብ 
እምብዛ ዝሃልክሉ፡ ብጉልበት ዝደኸምሉ፡ 
ምስ ፈጠሩዎ ድማ ህዝቢ ዝሕጎሰሉን 
ዘስተማቕሮን ፍርያቶም ዝተሞርኰሰ 
እዩ። ብመጠን’ቲ ባህልን ስነጥበብን ኣብ 
ምምዕባል፡ ህይወት ሕብረተሰብ ኣብ 
ምምቃር ዝገበርዎ ኣበርክቶ እምበኣር፡ 
ጻማኦም ክረኽቡ እንተወሓደ ኩልና 
ብሓሳብ ደረጃ ንድግፎ እዩ። ንሳቶም 
ጥራይ ዘይኮነ ድሕሪ ሕልፈቶም ደቆም 
ኮነ ካልኦት ወረስቶም ክረብሕሉ ሕጋዊ 
መሰሎም ኣብ ርእሲ ምዃኑ ሓልዮት 
ዝስምዖ ኩሉ ዝደልዮ እዩ። ብዙሕ 
ሃሊኾም ብኸም’ዚ ዝኣመሰለ በለጻዊን 
ኣስሓኮ ዘይብሉን ተግባር ጻማኦም 
ከምዝስእኑ ምግባር ግን ብሓቂ ዘስገድግድ 
ተግባር እዩ። 
 3)  ዘይሕጋዊ ምስግጋር መጻሕፍቲ 

ዝኸፍአ ሳዕቤኑ ንሃብሮማትን መሃዝትን 
ሰባት ተስፋ ዘቚርጽ ምዃኑ’ዩ። ሕብረተሰብ 
ብቐጻሊ ኣብ ጎደና ባህላዊን ስነጥበባውን 
ዕብየት ክምርሽ ተውህቦን ክእለትን 
ዘለዎም ኣባላት ሕብረተሰብ ክተባብዑ እዩ 
ዝግባእ። ፍርያቶም ክብርክት መሃዝነቶም 
ብቐጻሊ ክዛሪ እንተኾይኑ ክንሰርቆም 
ዘይኮነ ብኣንጻሩ እኳ ድኣ ሓልዮት ሓዊስና 
ብመደብ ፍርያቶም እናገዛእና ከነተባብዖም 
እዩ ዝግባእ።
4)  ዘይሕጋዊ ምስግጋር ኣእምሮኣዊ 

ንብረት፡ ነቶም ኣብ ንጡፍ ስራሕ ዝርከቡ 
ፍሉጣትን ህቡባትን ሰባት ጥራይ ኣይኮነን 
ዘጉድም። ነቶም ብሕጂ ክምዕብሉን 
ከፈርዩን እንደልዮም ተውህቦ ዘለዎም 
መንእሰያት እውን ዘልምስ እዩ። “እንታይ 
ክረኽበሉ” ኢሎም ተስፋ ከምዝቘርጹ 
ዝገብር፣ ዓንቃጺ ምዕባለን ፈጠራውነትን’ዩ። 
ፈጠራን መሃዝነትን ክዕንቀጽ እንከሎ ድማ 
ማህሰይቱ፡ ንውልቀሰባት ዘይኮነ ንመላእ 
ሕብረተሰብ እዩ። 

እንታይ’ዩ እቲ ፍታሕ?እንታይ’ዩ እቲ ፍታሕ?

 ቅርሰናን ምስግጋርን ኣእምሮኣዊ 
ንብረት፡ ገበናዊ ተግባር ጥራይ ዘይኮነ፡ 
ብሕልና እውን ዘይቅቡል በለጽን ነውርን 
እናኾነ፡ ብሕጊ ተሓታትነት ንምርግጋጽ  
ዘኽእል ብቑዕ መቆጻጸሪ ሜላ ክሳብ 

ዘይተረኽበ፡ ምቕጻሉ ኣይተርፎን። እቲ 
እንኮ ክግበር ዝኽእል እምበኣር፡ ንቕሓትን 
ሕልናን ምዂስኳስ’ዩ። ብዘይፍቓድ ዋናኡ 
መጻሕፍቲን ካልእ ስነጥበባዊ ፍርያትን 
ምጥቃምን ምስግጋርን ነውሪ ምዃኑ 
ዝግንዘብ ንቕሓት ምህላው፡ ብውሑዱ 
ስክፍታ ዘበርኽ ሓልዮት ዘዕዝዝ እዩ። እቲ 
ተግባር ከም ንቡር ኣይወሰድን። ሓደ ሰብ 
ብገለ ኣጋጣሚ ዝረኸቦ መጽሓፍ ይኹን 
ካብ ፍቓድ ዋናታቱ ወጻኢ ዝተዘርግሐ 
ስነጥበባዊ ፍርያት ኣብ ምጥቃም ስክፍታ 
ምስ ዝስምዖ ድማ፡ ዋላ እንተረኸቦ’ውን 
ናብ ካልኦት ኣብ ምስግጋሩ ቁጡብ 
ብምዃን ማህሰይቲ ኣብ ምቅላል ተራኡ 
ከበርክት ይኽእል። ከምዚ ዓይነት ብስለት 
ምዂስኳስ እምበኣር ናይ ኩልና ሓላፍነት 
እዩ። 
 ኣብዚ ዘለናዮ ግዜ፡ ኮምፒዩተራት 

ብኔትዎርክ ኣተኣሳሲርካ ምስራሕ ብዙሕ 
ብልጫታት ስለዘለዎ ተመራጺ እዩ። 
እንተኾነ ዘሰክፍ መዳያት እውን ኣለዎ። 
ንሓድሕደን ኣብ ዝርኣኣያ ኮምፒዩተራት 
ዘሎ ትሕዝቶ ንቅርሰና ቅሉዕ’ዩ። ስለዚ 
ድማ፡ ኔትዎርክ ዘመሓድሩ ሰባት ኮነ 
ተጠቀምቲ ኔትዎርክ፡ ነዚ ጸገም’ዚ ኣብ 
ግምት ብምእታው ኣብ ስርሖም ሓላፍነት 
ዝስምዖም ጥንቁቓት ክኾኑ የድሊ። 
    ምስዚ ዝተጠቕሰ ጉዳይ ዝዛመድ 

ኣብዚ ቀረባ ግዜ ዝተለምደ፡ ስርቂ 
እኳ እንተዘይተባህለ ካልእ ዘይቅቡል 
ተርእዮታት እውን ኣሎ። ኣብ መጻሕፍቲ 
ወይ ጋዜጣታት ዘንበብካዮ ሰሓቢ 
ዛንታታት፡ ብዘይፍቓድ ዋናኡ፡ ኣብ 
ዩ-ቲዩብ ምትራኽ። ንኣብነት ካብቲ 
ብኣሕተምቲ ሕድሪ ዝተዳለወ፡ 10 
ቅጺታት “ዛንታታት ተሞኩሮ ገድሊ” 
ዕዳጋ ይስሕበልና’ዩ ዝበልዎ ሓጸርቲ 
ዛንታታት መመሪጾም ዝትርኹ ኣለዉ። 
ዝርግሐ መጻሕፍቲ ውሱን ስለዝኾነ፡ ኣብ 
መጻሕፍቲ ዝርከብ ዛንታታት ብትረኻ 
ኮነ ብድራማን ሰነዳዊ ፊልምን ካልእ 
ስነጥበባዊ ኣቀራርባን ዝያዳ ከምዝፍለጥን 
ከምዝጎልሕን ምግባር ዝድገፍ ተበግሶ እዩ። 
የግዳስ ስርዓት ብዝሓለወ መገዲ ክኸውን 
ይግባእ። ብቐዳምነት ፍቓድ ናይ ዋናኡ 
ማለት ኣሕታምን ደራሲን ምሕታት 
የድሊ። ኣብ መጽሓፍ ሰፊሩ ናብ ህዝቢ 
ስለዝተርግሐ ከም ድላይካ ትጥቀመሉ 
ማለት ኣይኮነን። ኣብ ዝበዝሕ መጽሓፍቲ 
መሰል ዋንነት ሕሉው ምዃኑ ዝገልጽ 
ሓበሬታ ኣሎ። ስለዚ ብዝኾነ መልክዕ 
ኣቀራርባ ክትጥቀመሉ እንተኾይንካ ንዋና 
ምሕታት ግዴታ እዩ። ኣብ ርእሲኡ ምንጪ 
ዛንታኻ ካበይ ምዃኑ ብንጹርን በቲ ሞያዊ 
ስርዓትን ንኣብነት፦ “ዛንታታት ተሞኩሮ 
ገድሊ ቅጺ 7፣ “ናቕፋ”፣ ኣሕተምቲ 
ሕድሪ 2017፣ ካብ ገጽ ክንዲ’ዚ ክሳብ 
ገጽ ክንዲ’ዚ፣ ጸሓፊ ዛንታ እከለ” ኢልካ 
ምግላጽ ግዴታን ስልጡን ኣገባብን እዩ።

ልዝብ

ዜና ኦሮታ - ማእከል ፊዝዮትራፒ 100 ዓረብያታት ስንኩላን ቈልዑ ብሓገዝ ረኺቡ
ማእከል ፊዝዮትራፒ ሃገራዊ መወከሲ 

ሆስፒታል ኦሮታ፡ ‘ኤሪ ቻይልድ 
ሁድ’ ብዝብል ስም ካብ ዝተጠርነፉ 

ኤርትራውያን ነበርቲ ሽወደን፡ 100 
ዓረብያታት ስንኩላን ቈልዑን ካልእ 
ንዋትን ብሓገዝ ረኺቡ።

ብ4 ነሓሰ ኣብ ዝተኻየደ ናይ ምርኽኻብ 
ስነ-ስርዓት፡ ሓላፊ ማእከል ፊዝዮትራፒ 
ኦሮታ ኣቶ ገብረህይወት ተኽለ፡ እተን 

ብሓገዝ ዝተበርከታ ዓረብያታት ስንኩላን 
ቈልዑ፡ 30 ኣብ ዞባ ማእከል፣ ዝተረፋ 
ድማ ኣብ ካልኦት ዞባታት ከምዝመቓርሓ 
ሓቢሩ።
ኣካያዲ ስራሕ ሃገራዊ መወከሲ 

ሆስፒታል ኦሮታ ኣቶ ተወልደ ዮውሃንስ 
ድማ፡ ስንኩላን ብሓፈሻ፡ ስንኩላን ቈልዑ 
ድማ ብፍላይ - ጾር መላእ ሕብረተ-
ሰብ ምዃኖም ጠቒሱ፡ እቶም ዜጋታት 
ንዝወስድዎ ተበግሶ ሞጒሱ። 
ሓገዝ ዓረብያ ዝረኸባ ስድራ-ቤታትን 

ኣለይቲ ስንኩላን ቈልዑን ብወገነን፡ 
ደቀን ኣብ ማእከል ፊዝዮትራፒ ኦሮታ 
ብዝረኽብዎ ዘለዉ ሕክምናዊ ኣገልግሎት 
- ጽቡቕ ለውጢ የርእዩ ከምዘለዉ 

ብምሕባር፡ እቲ ተረኺቡ ዘሎ ናይ 
ዓረብያታት ሓገዝ፡ ዓቢ ደገፍ ምዃኑ 
ገሊጸን።
ነቲ ሓገዝ ሒዞም ካብ ዝመጽኡ ኣባላት 

ጉጅለ ‘ኤሪ ቻይልድ ሁድ’፡ ኣብ ከም’ዚ 
ዝበለ ሰናይ ተግባር ምስታፎምን ጾር 
ኣለይቲ ኣደታት ተቓሊሉ ምርኣዮምን 
ሕልናዊ ዕግበት ከምዝፈጥረሎም ገሊጾም።
ኣብ መወዳእታ፡ ኣብ ሚኒስትሪ ጥዕና 

ዋና ዳይረክተር ክሊኒካዊ ኣገልግሎት 
ዶ/ር ጐይትኦም መብራህቱ፡ መንግስቲ 
ኣብ ዝተፈላለየ ከባቢታት ሃገር ንዝርከባ 
ትካላት ጥዕና፡ ክኢላታት ኣገልግሎት 
ፊዝዮትራፒን ዘመናዊ መሳርሒታትን 
ክምድበለን ምጽንሑ ብምሕባር፡ ሓሓሊፉ 
ዝግበር ሓገዛት ነቲ ኣገልግሎት ድርዒ 
ምዃኑ ኣገንዚቡ።

ጸጋታት ባሕሪጸጋታት ባሕሪ
ካብ ኣደነቕቲ ፍጡራት ባሕሪፍስሃ ተኽለወይኒ

ኣብ 2007 ብገፈፍቲ ዓሳ ዝተረኽበ ዓርሞሽሽ ኣቡሚዳድ

ድሙ ዓሳ

ሎብስተር

 ኣብ’ዛ እንነብረላ ፕላኔት ዝነብሩ 
እንስሳታት “ዓጻማትን ዘይጻማትን” 
እናተባህሉ ኣብ ክልተ ይኽፈሉ። 
ካብዚኦም ዘይዓጻማት እንስሳ ዝበዝሐ 
ሚእታዊት ይሕዙ። “ዘይዓጻማት እንስሳ” 
ክበሃል ከሎ ዓንዲ ሕቖ ወይ ዓጽሚ 
ዘይብሎም ኰይኖም ኣብ ዝተፈላለየ 
ክፍልታት ናይ ዓለም ኣብ ድሩቕ፡ 
ምድረበዳ፡ በረዳዊ ዋልታት ምድረሳዕሪ 
ከምኡ’ውን ኣብ ቀላያትን ባሕርታትን 
ብሰፊሑ ተዘርጊሖም ይርከቡ። 
ስነ-ፍጥረታት ባሕሪ ብዙሓት ዘደንቑን 

ዝምስጡን ተፈጥሮ ዘለዎም እዮም። ናይ 
ሎሚ ትሕዝቶና፡ ብዛዕባ ካብ ዘይጻማት 
እንስሳ ባሕሪ ዝኾነ “ክሎዛል ስኩድ 
(ዓርሞሽሽ ኣቡሚዳድ)” ዝበሃል ካብ 
ምድቡ ኣዝዩ ዝዓበየን ኣብ ኣስታት 4 
ኪሎ ሜተር ዕምቈት ዘለዎ ውቅያኖስ 
ክነብር ዝኽእልን እንስሳ ባሕሪ እዩ። ክሳብ 
13 ሜትሮ ዝበጽሕ ዕብየት ቁመት ኣካላት 
ከርኢ ይኽእል። እቲ ዝዓበየ ኣስታት 900 
ኪሎ ግራም ዝምዘን ክብደት ኣካላት 
ክህልዎ ይኽእል። እዚ ንውሓት ቁመት 
ክብደት ኣካላት ካብ ዘይዓጻም እንስሳ ባሕሪ 
ኣብ መሬት ምስ ዝዕቀን ኣዝዩ ዘደንቕ እዩ። 
ኣብ መዓምቝ ውቅያኖሳት ስለዝነብር፡ 
“ዕምቝ” ዝበለ መጽናዕቲ ክካየድ ኣዝዩ 
ኣጸጋሚ እዩ። እንተኾነ ዶክተር ኢዲዝ 
ዊደር ዝተባህለ ተመራማሪ፡ ኣብ 2012 
ገለ ንጥፈታት ክሎዛል ስኩድ ብቪድዮ 
ኣሰንዩ ሓበሬታ ኣመሓላሊፉ ከም ዝነበረ 
ይግለጽ።
“ክሎዛል ስኩድ” ክሳብ’ዚ ቀረባ ግዜ 

ከም ብሂል ወይ ናይ ጽውጽዋይ እንስሳ 
ኰይኑ ይዕለለሉ ነይሩ እዩ። እዚ እንስሳ 
ባሕሪ እዚ፡ ብገፈፍቲ ዓሳ ኒውዚላንድ 
ኣብ ደሴት ሮዝ ባሕሪ ከባቢ ኣንታርቲካ 
ኣብ 2007 ተረኺቡ። እቶም ብግዝፊ 
ናይ’ዚ እንስሳ ኣዝዮም ዝተገረሙ ገፈፍቲ 
ዓሳ ከም መርኣያን ንዝያዳ ምርምርን 
ንዝምልከቶም ተመራመርቲ ከረክብዎም 
ክኢሎም። ተመራመርቲ ናይ’ዚ ዓውዲ 
ብዝሃብዎ ሓበሬታ፡ ክሎዛል ስኩድ ኣዝዩ 
ከቢድን ገዚፍን ከም ዝኾነ፡ ክብደቱ 
450 ኪሎ ግራም፡ ንውሓቱ 10 ሜትሮ 
ምዃኑ ክፍለጥ ተኻኢሉ። ብዘይካ’ዚ፡ 
“ዕምቝ” ዝበለ ምርምር ኣብ ዝተገብረሉ 
ክእመን ዘይከኣል ሓደ ኣደናቒ ነገር፡ ኣብ 
ዝኾነ እንስሳ ክትግበር ዘይክእል ስርዓተ 
ምሕቃቕ መግቢ ኣብ ማእከል ሓንጐሉ 
ከካይድ ምኽኣሉ እዩ። ማእከላይ ክፋል 
ሓንጐሉ ሓደ ከፋት ወይ ጓንጓ (hole) 
ኰይኑ፡ ዝሃደኖ መግቢ ብጐረሮኡ ኣቢሉ 
ናብ ሓንጐሉ ይበጽሕ’ሞ፡ ቅድሚ 
ናብ ከስዐ ምብጽሑ እቶም መኣዛታት 
ብቐጥታ ካብ’ቲ መግቢ ተሳሒቦም ነናብ 
ዝምልከቶም ክፋል ኣካላቱ ይበጽሑ። 
እቲ ዝተረፈ ድሩቕ ነገር ከኣ ናብ ከስዐ 
ይሓልፍ። 
ብዘይካ’ዚ፡ ኣብ ቈራሪ ቦታ ናይ ዝነብሩ 

ጅጋንቲክ ስኩድ፡ መስርሕ ምሕቃቕ 
መግቢ ቅልጡፍ ብዘይምዃኑ፡ ዝምገብዎ 
መግቢ ኣዝዩ ውሑድ ከምኡ’ውን 
ንኽነብሩ ብዋሕዲ መግቢ ዝመጽእ ሽግር 
ዘይፈጥረሎም እንስሳ እዮም። መርበባት 
ሓበሬታ ብዝሓበርኦ፡ ሓደ ፍርቂ ቶን 
ክብደት ዘለዎ ጅጋንቲክ ስኩድ፡ 30 
ግራም ዝኽብደቱ መግቢ ኣብ መዓልቲ 
ተመጊቡ ብዘይ ዝኾነ ጸገም ክነብር 
ከምዝኽእል ይፍለጥ።

ተወሳኺ ዘገርም ድንቂ ተፈጥሮ ካብ 
ዘይዓጻማት ዝኾነ ክሎዛል ስኩድ፡ ካብ 
ኩሎም ኣብ ዓለም ዝርከቡ እንስሳታት 
ዝገዘፈ ዓይኒ ይውንን ምዃኑ እዩ። ኣብ 
ዓሞቚቲ ባሕርታትን ውቅያኖሳትን ድማ 
ከይተሸገሩ ከርእዮም ይኽእል። ካብ 
ዓይኖም፡ ናይ ገዛእ ርእሶም ብርሃን - ልክዕ 
ከም ናይ ማኪና ዝደጉሕ መብራህቲ 
ይፈጥሩ። ንምንታይ ምኽንያት 
ከምዝፈጥርዎ’ኳ ንጹር እንተዘይኰነ፡ 
ተመራመርቲ ብዝሃብዎ ግምት ግን፡ እዚ 
መብራህቲ ብውሑድ ጸዓት ዝፍጠር 
ኰይኑ ካብ ጸላእቶም ንምክልኻል ማለት 
ንምድንጋር፡ መግቢ ንምምእራር ወይ 
ንመጥቃዕቲ፡ ንመስሕብ ርክብ ማለት ልክዕ 
ንኸምኡ ዝኣመሰለ እንስሳ ንምልላይን 
ንምምስሳልን ተባሂሉ ይፍጠር። ክሎዛል 
ስኩድ ቈርበቱ ካብ ሃሳስ ሮዛ ናብ ደሚቕ 
ቀይሕ ሕብሪ ኣብ ዝተወሰነ ግዝያት 
ይቕየር። ሰለስተ መሳዅቲ ልቢ ናብ 
ምሉእ ኣካላት ደም ንምጭንጓዕ ዘገልግላ 
ድማ ኣለውኦ።
ኣትማን ባሕሪ (sea-snakes)፡ ኣብ ባሕሪ 

ኣስታት 50 ዓሌታት ኣትማን ከምዘለዉ 
ዝፍለጥ ኰይኑ፡ ዝበዝሑ ዓሌታት ድማ 
ካብ 1-1.2 ሜትሮ ቁመት ክህልዎም 
ይኽእል። መብዛሕትኦም ኣትማን ባሕሪ 
ኣብ ገማግም ባሕሪ ዝርከቡ ኰይኖም፡ 
ገለ ውሕዳት ግን ኣብ ፓስፊክ 
ውቅያኖስ ክሳብ ማዳጋስካር ዝርገሐ 
ዘለዎም ይነብሩ። ኣትማን ባሕሪ ዓሳታት 
እናተመገቡ ዝነብሩ ኰይኖም፡ ንሰብ ሓደጋ 
ንምውዳቕ ግን ኣዝዮም ዝሑላት እዮም። 
ኣትማን ባሕሪ ብዘይካ ርእሶም ዝተረፈ 
ኣካላቶም ኣዝዩ ተሪር ስለዝኾነ፡ ጸላኢ ኣብ 
ዘጥቅዑሉ ይኹን ግዳይ ኣብ ዘጋጠሞም 
ግዜ ክሳዶም ዝያዳ ተጻዋርነትን ሓይልን 
ከምእትረከብ ይንገረሎም።
ሎብስተር፡ ሓደ ካብ ዘይዓጻማት እንስሳ 

ባሕሪ ኰይኑ፡ ኣብ ታሕታዋይ ጽፍሒ 
ወይ ባይታ ባሕሪ ዝነብር፡ ከምኡ’ውን 
ኣብ ትሕዝቶ ማዕድናትን ፕሮቲንን ኣዝዩ 
ሃብታምን ምቁር መግብን እዩ። እዚ፡ 
ብዓይንኻ ንኽትርእዮ ኣዝዩ ደስ ዘብልን 
ተፈታውን ዘንጸባርቕ ኣካላት ዘለዎ 
እዩ። ኣብ ዓለማዊ ዕደጋ ድማ ካብቶም 
ተጠለብትን ክቡራትን መግቢ እዩ። ኣብ 
ባሕሪ ኤርትራ ሳሕቲ ብመጅሓፍ ዓይነት 
ግፋ ከም ላኼማ ክግፈፍ ይረአ እምበር 
ክሳብ’ዚ ግዜ ብዕላማ ክግፈፉ ኣይከኣለን። 
መጠነ ግዝፍን ዕድመን ዘሻሙ ደኣ 
ይኹን እምበር፡ ብክብደቱ እቲ ዝረዘነ 
ማለት 20.15 ኪሎ ግራም ምዃኑ፡ 
ዕድመኦም ድማ  ካብ 45-50 ዓመት 
ክጸንሑ ከምዝኸኣሉ መዛግብቲ ምርምር 
ይሕብሩ። 
እቲ ቀንዲ ዘደንቕ፡ እዚ እንስሳ እዚ ሓንቲ 

ካብ መሓውሩ ምስእትቑረጽ፡ ከም ብሓድሽ 
ካብ’ታ ዝተቘረጸት ትበቁል እሞ ከም’ታ 
ናይ ቀደማ ቅርጺ ትሕዝ ምዃና እዩ። 
ኣብ መብዛሕትኦም እንስሳታት፡ ዕድመ 
እናወሰኹ ማለት ናይ እርጋን ምልክታት 
ኣብ ዘርእዩሉ ግዜ ስርዓተ ምፍራይ 
ማለት ዘርኢ እናደኸመ እዩ ዝኸይድ። 
ሎብስተር ግን ዕድመኡ ክሳብ’ቲ ዝለዓለ 
ጥርዚ ዕብየት ወይ እርጋን ክሳዕ ዝበጽሕ 
ዝኾነ ድኽመት፡ ዝሕታለ ወይ ምጥፋእ 
መፍረ ዘርኢ ኣየጋጥሞን እዩ። ስለዚ 
ተመራመርቲ እዚ ዓውዲ ከም ዝሕብርዎ፡ 
እቲ ዝኣረገ ሎብስተር ካብ’ቲ መንእሰይ 

ዝለዓለ ናይ ምፍራይ ስምዒት ኣለዎ። እዚ 
ዝኾነሉ ምኽንያት ድማ “ተሎመሬዝ” 
ዝበሃል እንዛይም ኣብ DNA መስርዕ ዓቢ 
እጃም ዘለዎ ኰይኑ ኣብ ዕብየት ሎብስተር 
ዝያዳ ጎሊሑ ይርአ። ኣብ ካልኦት እንስሳ 
ግን ኣብ መጀመርታ ዕሸል ወይ ናይ 
ድቂ ግዜ ጀሚሩ ይውድእ። ስለዝኾኑ 
ድማ እዮም ኣብ ግዜ ምንዋሕ ዕድመ 
ድኽመታት ዘጋጥም። ልክዕ ከም ኣረነን 
ሳሬትን፡ ሎብስተር ሰማያዊ ሕብሪ ደም 
ይውንን። እዚ ድማ “ኰፖር’ ዝበሃል 
ማዕድን ትሕዝቶ ስለዘለዎ እዩ። ኣብ 
ካልኦት እንስሳ ቀይሕ ሕብሪ ደም ዝሕዘሉ 
ምኽንያት ድማ ብኣይሮን ሃብታም ዝኾነ 
ሂሞግሎቢን ስለዘለዎ እዩ።
ድሙ ዓሳ፡ ድሙ ዓሳ ካብ ዓጻማት 

እንስሳ ባሕሪ እዮም። ኣብ ታሕተዋይ 
ክፋል ማያት ዝነብሩ ኰይኖም፡ ድሙ 
ዓሳ መግቦም ንኽምእርሩ ይኹን ካብ 
ጸላእቶም ንምክልኻል ክሽገሩ ስለዝኽእሉ፡ 
ሓደ ተፈጥሮኣዊ ጥበብ ተዓዲሎም እዮም። 
እቲ ዝገርም፡ ሰባት ኣብ ከባቢ ኣፍና ቀንዲ 
ድማ ኣብ ጫፍ መልሓስና፡ ካብ 2 ሽሕ 
ክሳብ 8 ሽሕ ዝኾኑ ንምስትምቓር (taste 
buds) ዝጠቕሙ ናኣሽቱ ዋህዮታት፡ 
ብእኩብ ይርከቡ። ኣብ ድሙ ዓሳ ግን 
ኣስታት 100 ሽሕ ናይ ምስትምቓር 
ኣጕሚ በብውልቂ ኣብ መላእ ኣካላቶም 
ተዘርጊሖም ይርከቡ። ኣብ ዕለታዊ 
ህይወቶም ንዝተፈላለዩ ኣገልግሎት 
ድማ ይጥቀምሉ። ኣዝዩ ብዙሕ ናይ 
ምስትምቓር ኣጕሚ ብምውናኑ መግቢ 
ኣብ ዝደለየሉ ግዜ ንሓንቲ ቦታ ስሉሳዊ 
ኩርናዕ ዓጽዩ በቲ ሓበሬታ ዝሃቦ ኣንፈት 
ይሃድንን ከባቢኡ ይቆጻጸርን። 
ካልእ፡ ሓደ ዓቢ ብልጫ ናይ ድሙ ዓሳ፡ 

እቲ ዝበዝሐ ናይ ምስትምቓር ኣጕሚ 
ኣብ ግንባሩ ስለ ዝርከብ ናብቲ ዝህደነሉ 
ቦታ ከምርሕ ይሕግዞ። ከም ኩሎም 
እንስሳታት፡ ድሙ ዓሳ ንዓይኑ ንምርኣይ 
ይጥቀመሉ’ኳ እንተኾነ፡ ካብ ርእዩ ክሃድን 
ግን ብምስትምቓር ዋህዮታት ተሓቢሩ 
ዝሃድነሉ ኣዝዩ ከምዘርብሖን ውጽኢታዊ 
ከምዝኾነን ይንገረሉ። ስለዚ ዓይኑ 

እንተ ተኣልያ እውን መግቡ ክምእርር 
ኣይጽገምን። ብኣንጻሩ ግን፡ ንምስትምቓር 

ዝጥቀመሉ ባእታ እንተኣሊኻዮ ኣብ 
ምዕዋር ዓይኑ ዓቢ ግደ ኣለዎ።

ፍሩታታትን ኣሕምልቲን፡ ምስ ምንዋሕ ዕምሪ 
ምትሕሓዝ ተረኺቡዎም

መዓልታዊ ፍሩታታትን ኣሕምልቲን 
ምምጋብ፡ ዕምሪ ኣብ ምንዋሕ ዝለዓለ 
ተራ ከምዘለዎ ተመራመርቲ ይሕብሩ። 
እቶም ተመራመርቲ ኣብ ልዕሊ 65 ሽሕ 
ደቂተባዕትዮን ደቀንስትዮን መጽናዕቲ 
ድሕሪ ምክያድ’ዮም፡ መዓልታዊ ብዙሕ 
ፍሩታታትን ኣሕምልቲን ዝምገቡ ሰባት 
ኣብ ዝዀነ እዋን ክሞቱ ዘለዎም ተኽእሎ 
ዝተሓተ ከምዝዀነ ዝገለጹ። 
እቶም ተመራመርቲ፡ ናይ ሸውዓተ ዓመት 

ዝተኣከበ ብዛዕባ ጥዕና ህዝቢ ዝሕብር ዳታ’ዮም 
ትንተና ኣካዪዶም። እቶም ኣብ ኣመጋግባኦም 
ብብዝሒ ፍሩታታትን ኣሕምልቲን ዝምገቡ 

ዝነበሩ ሰባት ድማ፡ ዝለዓለ ዕምሪ ዘለዎም 
ኰይኖም ረኺቦምዎም።
“ሓደ ሰብ ብመጠን’ቲ ፍሩታታትን 

ኣሕምልቲን ብብዝሒ ዝተመገቦ፡ ብእኡ 
መጠን ድማ ኣብ ዝዀነ እዋን ከጋጥም ካብ 
ዝኽእል ናይ ሞት ተኽእሎ ዝጐደለ ኰይኑ 
ኢና ረኺብናዮ’’ ዝበሉ እቶም ተመራመርቲ፡ 
ኣብ ሰሙን፡ ካብ ሓደ ክሳብ ሰለስተ 
ግዜ ፍሩታታትን ኣሕምልቲን ምምጋብ 
ንተኽእሎ ሞት ብ14%፣ ኣብ ሰሙን ካብ 
ሰለስተ ክሳብ ሓሙሽተ ግዜ ምምጋብ 
ብ29%፣ ካብ ሓሙሽተ ክሳብ ሸውዓተ 
ግዜ ምምጋብ ብ36%፣ ከምኡ ድማ ኣብ 

ሰሙን ካብ ሸውዓተ 
ንላዕሊ ፍሩታታትን 
ኣሕምልቲን ምምጋብ 
ንተኽእሎ ሞት ብ42% 
ከምዘጉድሎ ኣረዲኦም። 
ብዘይካ’ዚ፡ ኣብ’ቲ 

መጽናዕቲ፡ ሓድሽ 
ኣሕምልቲ ምምጋብ 
ኣብ ናይ ምክልኻል 

ዓቕሚ ዝሓየለ ረብሓ ስለዘለዎ ኣብ ቀዳማይ 
ደረጃ ክስራዕ ከሎ፡ ሳላጣን ፍሩታታትን ድማ 
ኣብ ሳልሳይን ራብዓይን ደረጃ ከምዝስርዑ 
እቶም ተመራመርቲ ሓቢሮም። እንተዀነ፡ 
ዝቐነየ ፍሩታታትን ፓውደር ሕዋስ ዘለዎን 
ተጠቒምካ ዝዳሎ ጽማቝ ኣብ ዕምሪ ዝዀነ 
ጥዕናዊ ረብሓ ከምዘይብሉ ብምሕባር፡ ዕሹግ 
ፍሩታታት ድማ መሊሱ ተኽእሎ ሞት 
ከምዘጋድድ እቶም ተመራመርቲ ኣነጺሮም። 
ሓድሽ ፍሩታታትን ኣሕምልቲን ጽረ-

ምምሽማሽ ባእታ ስለዘለዎም፡ ንዝተሃስዩ 
ዋህዮታት ጸጊኖም ካብ ሕማማት ናይ 
ምክልኻል ሓይሊ ከምዘለዎም ክኢላታት 
የረድኡ። ካልእ፡ ሽጋራ ካብ ምትካኽን 
ኣልኮላዊ መስተ ካብ ምዝውታርን 
ምሕራም’ውን ንመጠነ ሞት ከምዘጉድሎ 
ይግለጽ።
ኣብ መወዳእታ እቶም ተመራመርቲ፡ 

ዝበዝሐ ዕምሪ ንምጽናሕ፡ እንተተረኺቡ 
መዓልታዊ ፍሩታታትን ኣሕምልቲን ናይ 
ምምጋብ ባህሪ ከነዘውትር መኺሮም።



ሓዳስ   ኤርትራ  9 ነሓሰ 2023 - ገጽ 5 መበል 32 ዓመት ቁ.294

ሓጐስን ሕጕሳትን
 “ሓጐስ ማለት ንነፍሲ ወከፍ ደቒቕ  “ሓጐስ ማለት ንነፍሲ ወከፍ ደቒቕ 

ብፍቕሪ፡ ጸጋን ምስጋናን ምንባር እዩ።” ብፍቕሪ፡ ጸጋን ምስጋናን ምንባር እዩ።” 
- ደኒስ ወይትሊ- ደኒስ ወይትሊ
	 “ቀንዲ መፍትሕ ኣብ 	 “ቀንዲ መፍትሕ ኣብ 

ህይወት፡ ሕጕስ ሰብ ምዃን እዩ። ሓጐስ ህይወት፡ ሕጕስ ሰብ ምዃን እዩ። ሓጐስ 
ከኣ፡ ዓወት ከምጽኣልካ እዩ።” - ዲያጎ ከኣ፡ ዓወት ከምጽኣልካ እዩ።” - ዲያጎ 
ቫልቫል
 ኣብ ገዛእ ርእስና ጥራይ ከነተኵር 

እንከለና፡ ንገሌና ጽቡቕ ረብሓ ንረክብ 
ጥራይ ኰይኑ እዩ ዝስመዓና። ሓያሎ 
መጽናዕትታት ከም ዘረጋገጽዎ ግዳ፡ ኣብ 
ገዛእ ርእስኻ ጥራይ ምትኳር (self-foc-
cused) ከቢድ ሳዕቤን ከም ዘለዎ እዮም 
ዘረጋግጹ ዘለዉ። 
 ንኣብነት፡ ዶክተር ላሪ ሸርዊዝ ዘካየዶ 

ዓሚቝ መጽናዕቲ፡ ኣብ ገዛእ ርእስኻ 
ጥራይ ምትኳር ጠንቂ ሕማም ልቢ ከም 
ዝኸውን እዩ ኣነጺሩ። እቶም ኣብ ገዛእ 
ርእሶም ምሒር ዘተኵሩ ሰባት፡ (ንኣብነት 
ኣብ እዋን ቃለ መሕተት ‘ኣነ’፡ ‘ንዓይ’፡ 
‘ናተይ’፡ … ምባል ዘብዝሑ)፡ ብሕማም 
ልቢ ናይ ምጥቃዕ ተኽእሎኦም ኣዝዩ 
ሰፊሕ እዩ። 
 ከም ምርምር ብርክት ዝበሉ ስነ 

ፍልጠታውያን እንተ ዀይኑ፡ እቶም 
ጥቡቕ ማሕበራዊ ርክብ ዘይብሎም 
ሰባት፡ ኵነታት ጥዕናኦም እናንቈልቈለ 
እዩ ዝመጽእ። ኣብ ዕለታዊ ህይወቶም 
ካብ ስምዒት ሓጐስ ምሒር ዝረሓቑ 
እዮም። ግዳያት ጸቕጢ ናይ ምዃን 
ተኽእሎኦም ከኣ ምሒር ዝሰፍሐ እዩ።  
 ንኻልኦት ሰባት ንምሕጋዝ ክንንቀሳቐስ 

እንከለና፡ ልክዕ ከም ምብህሃል መሰረታዊ 
መፋጥርትና እዩ። ደቂ ሰብ ንቛንቋ 
እናማዕበልዎ ክመጽኡ እንከለዉ፡ 
ብእኡ መጠን ስምዒት ርህራሀን ልግስን 
እናማዕበለ ይመጽእ ከም ዘሎ እዮም 
ሊቃውንቲ ዓለምና ዝትንትኑ ዘለዉ። 
እዚ ተውህቦ ንደቂ ሰብ ኣብ ልዕሊ 
ካልኦት እንስሳታት ጸብለል ንኽንብል 
ብብዙሕ መዳያት ሓጊዙና እዩ። 
 ኩሉ ሕብረተሰብ ኣብ ምብህሃል ሓደ 

ኣይኰነን። ገለ ሕብረተሰብ ኣብ መዳይ 
ምብህሃል ኣመና ክፉት እዩ። ብመንጽሩ፡ 
ካልእ ሕብረተ ሰብ ኣብ ምብህሃል 
ዘይነኣድ ኣሎ። ኣብ ማእከል ክፉት 
ሕብረተሰብ ዝቕመጥ ሰብ፡ ኣእምሮኡ 
እናሰፍሐ ይመጽእ እሞ፡ ብእኡ መጠን 
ኣብ ቋንቋ ዘለዎ ምልከት ቀጻሊ 
እናሰፍሐ ይመጽእ።  
 ብተመሳሳሊ መንገዲ፡ ኩልና ደቂ 

ሰብ ትዕድልቲ “ዘርኢ ርህራሀ” (seed 
of compassion) ክህልወና ይኽእል 
እዩ። ንጽቡቕ ኵነታት — ኣብ ገዛ፡ ኣብ 
ሕብረተሰብ ብዓቢኡ እንተ ተቓሊዕና 
ከምኡ’ውን፡ ጸኒሕና ብናትና ጻዕሪ ኣብ 
ጽቡቕ ስራሕ እንተ ተዋፊርና — እቲ 
‘ዘርኢ’ ይዕንብብ። ነዚ ሓሳብ ኣብ 
ግምት ብምእታው፡ ኣብዚ ግዜ እዚ 
ተመራመርቲ ዘርኢ ሓልዮትን ድንጋጸን 
ኣብ ህጻናት ዘጕልዓልዓሉ ዝበለጸ ኣከባቢ 
ንምርካብ ኣብ ልዑል ጻዕሪ እዮም 
ዝርከቡ ዘለዉ።
ንሳቶም ኣብዚ መዳይ ዝተፈላላዩ 

ረቛሒታት ኣለልዮም ኣለዉ — 

ንስምዒቶም ብዝግባእ ክቈጻጸሩ ዝኽእሉ፡ 
ንሓላዪ ባህሪ ብዝግባእ ዝዅስኩሱ፡ 
ኣብ ባህርያት ህጻናት ግቡእ ደረት 
ዝሕንጽጹ፡ ህጻናት ሓላፍነት ባህሪኦም 
ከም ዝስከሙ ዝገብሩ፡ ንኣድህቦ ህጻናት 
ኣብ ስምዒት ፍትወት ክብ ከም 
ዝብል ኣብ ምግባር ብርትዒ ዝሰርሑ፡ 
ህጻናት ብሰሪ ባህርያቶም ኣብ ካልኦት 

ጕድኣት ከየውርዱ ዝሕግዙ፡ … ወለዲ 
ምህላው።
 ምኽላስ ንመሰረታውያን ግምታትና 

ብዛዕባ እቲ ቐንዲ ተፈጥሮ ደቂ ሰብ፡ 
ማለት ካብ ተጻባኢ ናብ ሓጋዝነት፡ 
ሓደስቲ ተኽእሎታት ክኸፍቱ ይኽእሉ። 
ብሞደል ርእሰ-ተገዳስነት ናይ ኩሎም 
ባህሪ ደቂ ሰብ እንተ ጀሚርና፡ ሓደ 
ዕሸል ከም ፍጹም ኣብነት “መረጋገጺ” 
(proof) ናይቲ ክልሰ ሓሳብ ክጠቅም 
ይኽእል እዩ። 
 ዕሸላት ክውለዱ እንከለዉ፡ ኣብ 

ኣእምሮኦም ብሓንቲ ነገር ጥራይ እዮም 
ፕሮግራም ዝዀኑ — ርውየት ናይ 
ገዛእ ርእሶም ድሌታት — መግቢ፡ 
ኣካላዊ ምቾት፡ …። ይዅን እምበር፡ ነቲ 
መሰረታዊ ኣነነታዊ ግምት እንተ ደኣ 
ኣወንዚፍናዮ፡ ሓደ ምሉእ ሓድሽ ስእሊ 
ክፍጠር ይጅምር። ንሕና ብቐሊሉ፡ ሓደ 
ዕሸል ንሓደ ነገር ፕሮግራም ኰይኑ እዩ 
ዝውለድ ክንብል ንኽእል ኢና — 
ብቕዓትን ዕላማን ናይ ባህታን ደስታን 
ንኻልኦት ምምጻእ።              
ንሓደ ጥዕና ዘለዎ ዕሽል ብምዕዛብ 

ጥራይ፡ ንመሰረታዊ ተፈጥሮ ሕያውነት 
ደቂ ሰብ ምኽሓድ ዝከኣል ኣይኰነን። 
ካብዚ ሓድሽ ኣጠማምታ ኸኣ፡ ብቕዓት 
ንኻልኦት ሰባት ባህታ ብምምጻእ ጽቡቕ 
ጕዳይ ክንፈጥር ንኽእል ኢና — እቲ 
ሓልዮት መፋጥርትና እኮ እዩ።
ንኣብነት፡ ኣብ ሓድሽ እተወልደ ዕሸል፡ 

ስምዒት ምሽታት ክንዲ 5 ሚእታዊት 
ናይ እኹል ሰብ እዩ ዝምዕብል። 
ስምዒት ምሽታት ከኣ፡ ምሒር ውሑድ 
እዩ ዝምዕብል። እዞም ስምዒታት 
ሓድሽ እተወልደ ዕሸል ግዳ፡ ንጸባ ጡብ 
ንምሽታት ንምስትምቓርን እኹላት 
እዮም። 
	 እቲ መስርሕ ምጥባው ነቲ 

ህጻን መኣዛ ይዕንግሎ ጥራይ ዘይኰነ፡ 
ነቲ ኣብ ጡብ ዝፍጠር ወጥሪ ኣብ 
ምህዳእ ከማን ልዑል እጃም እዩ 
ዝህልዎ። ምእንቲ’ዚ፡ ንሕና እቲ ዕሸል 

ንኣዲኡ ባህታ ከዕስለላ ዝኽእል — ነቲ 
ኣብ ጡባ ዝስምዓ ቓንዛ ብምቅላል — 
ብቕዓት ሒዙ እዩ ዝውለድ ክንብል 
ንኽእል ኢና። 
 ሓደ ዕሸል ብስነ ህይወታዊ መዳይ 

ንዝተፈላለዩ ገጻት ንኸለልን ግብረ 
መልሲ ክህብን ፕሮግራም ዝዀነ (prog-
grammed) እዩ። ዕሸላት ብልዑል 

ንጽህና ናብ ገጽና ከተኵሩ እንከለዉ፡ 
ዘይሕጐስ ሰብ ኣሎ ክበሃል ዝከኣል 
ኣይኰነን። 
 ገለ ንባህርያት እንስሳታት ዘጽንዑ 

ሊቃውንቲ (ethologists)፡ ነዚ ጕዳይ 
ናብ ክልሰ ሓሳብ ኣማዕቢሎሞ ኣለዉ። 
ንሳቶም ከም ዝብልዎ፡ “ሓደ ዕሽል ናብቲ 
ዝሕብሕቦ ዘሎ ሰብ ክምስ ክብሎ እንከሎ 
ወይ ብቐጥታ ዓይኒ ዓይኑ ክጥምቶ 
እንከሎ፡ እቲ ዕሸል ብዕምቈት ንዝሰረጸ 
‘ስነ ህይወታዊ ደቂቕ ውጥን’ (biologic-
cal blueprint)፡ መፋጥርቲ ዝጭንጕዖ 
ጭውነት፡ ርህራሀ፡ ሓልዮት፡ … ካብቲ 
ዝሕብሕቦ ዘሎ ሰብ እዩ ዝከታተል። ኣብ 
ርእሲ’ዚ፡ ንሱ በቲ መፋጥርትና ዝዀነ 
ሓላፍነት ብተመሳሳሊ እዩ ዝምእዘዝ።”
 ካልኦት ዝያዳ ተመራመርቲ 

ንተፈጥሮ ደቂ ሰብ ብውድዓዊ ኣገባብ 
ብዝዳህሰስዎ መጠን፡ እቲ ግንዛበ ናይ 
ሓደ ዕሸል ከም ንእሽቶ ጥቕላል ናይ 
ስሰዐ፡ ከም ዝበልዕን ዝድቅስን ማሽን 
ይውሰድ —  እዚ ርድኢት እቲ ዕሸል 
ናብ እዛ ዓለም ዝመጽአ ብተፈጥሮኡ 
ንኻልኦት ሰባት ንኸሐጕስ ኢሉ እዩ 
ንዝብል ራእይ ህላወ ዝፈጥር እዩ። ንዕኡ 
ዘድልዮ ነቲ መሰረታውን ባህርያውን 
“ዘርኢ ርህራሀ” ክበቍልን ክዓብን 
ዘፍቅድ ግቡእ ኣከባብያዊ ኵነታት እዩ።
 ምርህራህ እምበር፡ ምጽባእ መሰረታዊ 

ተፈጥሮ ናይ ሰብኣውነት ከም 
ዘይኰነ ሓንሳእ ምስ ደምደምና፡ ምስ 
ኣብ ከባቢና ዝርከብ ዓለም ብቐጥታ 
ይልወጥ። ንኻልኦት ሰባት ብመሰረቱ 
ኣብ ክንዲ ተጻባእትን ስሱዓትን፡ ከም 
ርህሩሃት ክንጥምቶም እንተ ጀሚርና፡ 
ንሕና ንኽንዛነ፡ እምነት ዘለናን ብቐሊሉ 
እንነብርን ክንከውን ይሕግዘና። ዝያዳ 
ሕጕሳት ከኣ ይገብረና። 
 ሊቃውንቲ፡ “ዕላማ ህይወትና ሓጐስ 

እያ።” ብምባል እዮም ዝምዕዱና ዘለዉ። 
እዛ ቐላል እትመስል ምልእቲ ሓሳብ፡ 
ኣብ ህይወት ንዘጋጥሙና ጸገማት 
ሓንቢስና ክንወጽኦም ከም እንኽእል 
ሓያል መሳርሒት ኰይና ክትሕግዘና 

ትኽእል እያ። ካብዚ ኵርናዕ ክጥመት 
እንከሎ፡ ቀንዲ ስራሕና ክኸውን 
ዘለዎ፡ ነቶም ናብ ሕሰም ዝመርሑና 
ነገራት እናጐሓፍና፡ ነቶም ናብ ሓጐስ 
ዝመርሑና ምእካብ እዩ ክኸውን ዘለዎ። 
 እቲ ሜላ፡ እቲ መዓልታዊ ልምምድ፡ 

ንንቕሓትናን ርድኢትናን ናብ እቲ 
ብሓቂ ናብ ሓጐስ ዝወስድ መንገዲ 
ብዘገምታ ከም ዝሰፍሕ ይገብሮ። ነቲ 
ካብ መንገዲ ሓጐስ ከም እነንደልህጽ 
ዝገብረና ኸማን ከም እንፈልጦ ይገብረና 
እዩ። ህይወት ምሒር እተሓላለኸት 
ክትከውን እንከላን ስምዒት ረሸሽታ 
ክወርረና እንከሎን፡ ሓንሳእ ደው ኢልና፡ 
ንገዛእ ርእስና ብዛዕባ ሓፈሻዊ ዕላማና፡ 
ሓፈሻዊ ሸቶና ከነዘኻኽራ ይግባእ።   
 ስምዒት ድስካለ ወይ ምውጅባር 

ክገጥመና እንከሎ፡ ንሓደ ሰዓት 
ወይ ንፍርቂ መዓልቲ ዋላ ኸማን 
ገለ መዓልታት ወሲድካ፡ ብኸመይ 
ናብ ሓቀኛ ሓጐስካ ከም እትምለስ 
ከተሰላስል ኣለካ። ካብኡ፡ ብመሰረት እቲ 
ዘሰላሰልናዮ ሓሳብ ቀዳምነታትና ናብ 
ምስራዕ ንኣቱ። 
 እዚ ሜላ ንህይወትና ናብቲ ንቡር 

መዳዩ ይመልሶ። ሓድሽ ኣመለኻኽታ 
ንኸነማዕብል ይጠቕመና። ነየናይ 
ኣንፈት ክንመርጽ ከም ዘለና ኸማን 
ይሕግዘና። ካብ ግዜ ናብ ግዜ ንመላእ 
ህይወትና ክቕይር ንዝኽእል ውሳነ 
ንኽንወስድ ንዋጠር ኢና። ንኣብነት፡ 
ንኽንምርዖ፡ ቈልዑ ንኽንወልድ ወይ 
ናብ ኮለጅ ኣቲና ሕጊ፡ ምህንድስና፡ 
ሕክምና፡ መምህርና፡ ጋዜጠኛነት፡ … 
ንኽነጽንዕ ክንውስን ንኽእል። 
 ሕጕስ ንኽትከውን ብጽንዓት 

ምስራሕ — ብዛዕባ እቶም ናብ ሓጐስ 
ዝወስዱ ረቛሒታት ምንባብን ሕጕስ 
ህይወት ንምሕላፍ እወታዊ ስጕምቲ 
ምውሳድን — ከምዚ ዓይነት ውሳነ 
ክኸውን ይኽእል እዩ። ከም ብቑዕ 
ሸቶ ናብ ሓጐስ ምምላስ ከምኡ’ውን፡ 
ብስርዓት ዘለዎ ኣገባብ ንቑሕ ውሳነ 
ሓጐስ ምንዳይ፡ ንዝተረፈ ህይወት 
ብዕምቈት ክልውጦ ይኽእል።
	 እናሓንሳእ ንእንፈትዎም ናይ 

ቀደም ዓርከ-መሓዙትና ክንረኽቦም 
እንከለና፡ ግዜ ክሳብ ክንደይ ይውንጨፍ 
ከም ዘሎ የተሓሳስበና። ንግዜና ብዝግባእ 
ንጥቀመሉ ምህላውናን ዘይምህላውናን 
ብግቡእ ንኽንሓስበሉ ኸኣ የዘኻኽረና። 
ንግዜኻ ብግቡእ ምጥቃም እምብዛ 
ኣገዳሲ እዩ። ክብሪ ግዜ ዘይርዳእ ሰብ፡ 
ሕጕስ ኰይኑ ክነብር ማለት ዘበት እዩ። 
ኣፈጣጥራ ኣካላትና ብፍላይ ከኣ 

ሓንጐልና ኣመና ዘደንጹ እዩ። ነፍሲ 
ወከፍ ደቒቕ ኣዝያ ክብርቲ እያ። 
ዕለታዊ ህይወትና መብዛሕትኡ ግዜ 
ብተስፋ ዝተመልአ ምዃኑ እዮም 
ሊቃውንቲ ዝነግሩና — ዋላ’ኳ ኣብ 
መጻኢ ግዜ ውሕስነት እንተ ዘይብልና። 
ሎሚ ለይቲ ምስ ደቀስና፡ ጽባሕ ንግሆ 
ካብ ድቃስና ከም እንበራበር ዋላ ሓንቲ 
ውሕስነት የብልናን። ይዅን እምበር፡ 
መብዛሕትና ጽባሕ ንግሆ ክንትንስእ 
ኢና ኢልና ምሉእ ተስፋ ሰኒቕና ኢና 
ንኽንድቅስ ናብ ዓራትና እንድይብ።

ክንዲ ዝዀነ፡ ንግዜና ብዝተኻእለ 
መጠን ብግቡእ ክንጥቀመሉ ይግባእ። 
ንግዜና ብዝተፈላለዩ ኣገባባት 
ክንጥቀመሉ ንኽእል ኢና። እንተ 
ኽኢልና፡ ንኻልኦት ጽጉማት ሰባት ኣብ 
ምሕጋዝ ንወርቃዊ ግዜና ክንጥቀመሉ 
ንኽእል ኢና። ንሰባት ምሕጋዝ ነብስና 
ዘይገብረልና እንተ ዀይኑ ወይ ዓቕሚ 
ዘይብልና እንተ ደኣ ዀይኑ፡ ብውሕዱ 
ንሰባት ካብ ምጕዳእ ክንሕየብ ይግባእ። 
እዚ ሓደ ካብ ዓበይቲ ፍልስፍናታት 
ዓለምና እዩ። 
	 ምእንቲ’ዚ፡ ኣብቲ ኣብ መዳይ 

ህይወት ናይ ብሓቂ ክብሪ ዘለዎ እንተ 
ኣተኰርና እዩ ዝያዳ ዘርብሓና። ኣብቶም 
ኣብ ህይወትና ትርጕም ዝህቡና ነገራት 
ከነድህብ ይግባእ። ብመሰረት እቶም 
እንህቦም ክብርታት ድማ፡ ቀዳምነታትና 
ክንሰርዕ ኣለና።   
 ዕላማ ህይወትና እወታዊ ክኸውን 

የድሊ። ንሕና ጠንቂ ጸገም ሒዝና 
ኣይተወለድናን። ንኻልኦት ዘጥቅዕ 
ባህሪ ሒዝና ኣይኰንናን እንውለድ። 
ህይወትና ክብሪ ክህልዎ እንተ ደኣ 
ዀይኑ፡ መሰረታውያን ጽቡቓት 
ሰብኣዊ ባህርያት — ሕያውነት፡ 
ድንጋጸን ፍቕርን ከነማዕብል ይግባእ። 
ካብኡ ህይወትና ትርጕም ዘለዎን ዝያዳ 
ሰላማውን ይኸውን — እወ ኣመና 
ሕጕሳት ንኸውን። 

 “ሓጐስ ኣብ መንጎ ክልተ ዘይሕጕሳት “ሓጐስ ኣብ መንጎ ክልተ ዘይሕጕሳት 
እዋናት ዝርከብ ዕረፍቲ እዩ።” - ዶን እዋናት ዝርከብ ዕረፍቲ እዩ።” - ዶን 
ማርከስማርከስ
 “ኣብ ስራሕካ ይዅን ምስ ስድራኻ  “ኣብ ስራሕካ ይዅን ምስ ስድራኻ 

እተሕልፎ ግዜ ክሳብ ክንደይ ክቡር እተሕልፎ ግዜ ክሳብ ክንደይ ክቡር 
ምዃኑ ኣስተውዕለሉ። ንነፍሲ ወከፍ ምዃኑ ኣስተውዕለሉ። ንነፍሲ ወከፍ 
ደቒቕ ክትሕጐሰላን ከተስተማቕራን ደቒቕ ክትሕጐሰላን ከተስተማቕራን እዩ እዩ 
ዘለካ።” - ኤርል ናይቲንገልዘለካ።” - ኤርል ናይቲንገል

                                         ይቕጽል   ይቕጽል

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ሻውዓይ ክፋል

ሎሚ ኣብ ERI-TV 
ሰዓት	  መደብ

12፡00	 ሃገራዊ መዝሙር
12፡02	 ድራማ
12፡30	 ዜና (ትግርኛ)
12፡50	 ዜና ስፖርት
12፡55	 TECH IN-SIGHT
13፡30	 ዜና (ዓረብ)
13፡45	 ቴራብ
14፡25	 FILM 
15፡25	 ህርመት
17፡00	 ዜና (ትግርኛ)
17፡15	 ደርፊ
17፡30	 ዜና (ዓረብ)
17፡45	 ማእገር
19፡45	 ቀስተ ድሕነት
20፡00	 ዜና ትግረ
20፡15	 መልሲ ኣብ መስመር 
21፡00	 ዜና (ትግርኛ)
21፡25	 መኣዝን ልምዓት
22፡00	 ዜና (ዓረብ)
22፡15	 መደብ ኣቓልቦ
22፡30	 ዜና (እንግሊዝ)
22፡40	 ስርሒት ባረንቱ 1985

ማርታ ክብሮም መርዓን ደቂ-ኣንስትዮን
መርዓ፡ ሓደ ካብቲ ኣገዳሲ ክፋል 

ህይወት እዩ። ኩሉ ሰብ ድማ፡ ሓደ 
መዓልቲ ናብ’ዚ ክፋል ህይወት 
ከም ዝኣቱ ይሓስብ። ኣብ ሓቀኛ 
ተመኵሮታት ዝተመርኰሱ ጽሑፋት 
ከም ዝገልጽዎ ግና፡ ደቂ-ኣንስትዮ ዝያዳ 
ደቂ-ተባዕትዮ ንመርዓ ይህንጠያሉን 
ይደልያኦን። ስለምንታይ? ነዚ ኢሉ ኣብ 
ዝተገብረ መጽናዕቲ፡ ምኽንያት ናይ’ዚ 
ዝበልዎ ነጥብታት ኣቕሪቦም ኣለዉ።
እዞም ኣብዚ ነጥቢ መጽናዕቲ ዘካየዱ 

ጉጅለታት፡ ደቂ-ኣንስትዮ ንመርዓ ከም 
መፍትሒ ናይ ውልቃዊ ጸገማተን 
ገይረን ስለ ዝወስዳኦ፡ ኣብቲ ዝግባእ 
ዕድመ ምስ በጽሓ ቀልጢፈን ክምርዓዋ 
ይደልያ። ንኣብነት ሓንቲ ኣብ ህይወታ 
ብዙሕ ሽግር ዝሓለፈት ጓል ኣንስተይቲ 
ዕድል ናይ መርዓ ምስ እትረክብ፡ ካብኡ 
ንምውጻእ ክትምርዖ ከም እትደሊ 
ይገልጹ። 
ሳልዲን ኪማንጌይል ዝተባህለ ምሁር 

ስነ-ልቦና ከም ዝገለጾ፡ ደቂ-ኣንስትዮ 
ካብታ ምስ ደቂ-ተባዕትዮ ጾታዊ ዝምድና 

ዝጀመራላ ግዜ ኣትሒዘን፡ ብዛዕባ መርዓ 
ክሓስባ ከም ዝጅምራ ገሊጹ። እንተኾነ፡ 
እዘን ንመርዓ ዝተበገሳ ደቂ ኣንስትዮ፡ 
ኣብቲ ንሰን ንመርዓ ዝወሰናሉ ግዜ 
ልክዕ ከም ናተን ብምሉእ ልቢ ንመርዓ 
ዝተበገሰ ሰብ ብቐሊሉ ዘይክረኽባ 
ይኽእላ። 
ብኣንጻሩ ድማ፡ ዝበዝሑ ደቂ-ተባዕትዮ 

ንመርዓ ህዉኻት ወይ ህንጡያት 
ዘይምዃኖም እዩ። ደቂ-ተባዕትዮ ንመርዓ 
ኣብ ዝሓስቡሉ ግዜ፡ ኣብ ኣመራርጻ 
መጻምድቲ ኣዝዮም ጥንቁቓት እዮም። 
ብዙሕ ነገራት ኣብ ግምት ኣእትዮም 
ድማ ይመርጹ። ብዘይካ ደጋዊ መልክዕ፡ 
ቁጠባዊ ኩነታት እውን ከም ረቛሒ 
ክወስድዎ ይኽእሉ። ብፍላይ ኣብ 
ሃገራት ቀዳማይ ዓለም፡ ደቂ-ተባዕትዮ 
ብቑጠባ ርእሰን ዝኽእላ ደቂ-ኣንስትዮ 
ይደልዩ። እዚ ማለት፡ ኣብ ናብራ መታን 
ከይህሰዩ እታ ጓል-ኣንስተይቲ ምሉእ 
ብምሉእ ጽግዕተኛ ዘይኮነትን ሰሪሓ 
እትኣቱን ክትኮነሎም ይመርጹ። 
“ኣብ ሃገራት ሳልሳይ ዓለምን ከባቢናን 

እንተ ርኢና፡ ገለ ደቂ-ተባዕትዮ ምስ 
ኵነታት ቍጠባ ሓላፍነት ንኽስከሙ 
ብምፍራሕ ካብ ምምርዓው ንበይኖም 
ክነብሩ ይመርጹ።” ይብል ምሁር ስነ-
ልቦና ኪማንጌይል። 
ኪማንጌይል፡ ማሕበራዊ ውሕስነት’ውን 

ሓደ ካብ’ቲ  ደቂ-ኣንስትዮ ንመርዓ 
ክህወኻ ዝገብረን ምኽንያት ምዃኑ 
ወሲኹ ኣረዲኡ። መብዛሕትኦም 
ሕብረተ-ሰባት፡ ጓል-ኣንስተይቲ ምስ 
ትምርዖ ከም ትኸብርን ማሕበራዊ 
ውሕስነት ከም ትረክብን ይኣምኑ። 
በዚ ዓይነት ኣረዳድኣ፡ ጓል ኣንስተይቲ 
ወላ ብቝጠባን ብትምህርቲን ነብሳ 
ዝኸኣለት ትኹን፡ ከም ምልእቲ ሰብ 
ክትሕሰብ እንተ ኾይና ክትምርዖ ኣለዋ። 
ስለዚ ድማ እያ ሓንቲ ጓል ኣንስተይቲ 
ምስኣ ዝሰማማዕ ሰብ እንተ ረኺባ 
ክትምርዖ ጥራይ ትሓስብ። ስለዚ 
ድማ እየን ደቂ ኣንስትዮ ኣብ ዝምድና 
ምስ ዝህልዋ ሓደ መገዲ ንመርዓ ምዃኑ 
ብምሕሳብ ርእሰ ምትእምማን ዘለወን፡ 
ናጻን ሕጉሳትን ዝኾናን መልክዐን ድማ 
ዝያዳ ዝጎልሕን።  
ታንዛንያዊ ኣማኻሪ ስነ ልቦና 

ቦስኮ ድማ፡ ጸቕጢ ሕብረተሰብን 
ጽግዕተኛነትን ካብቶም ንደቂ ኣንስትዮ 
ቀልጢፈን ክምርዓዋ ዝድርኹ 
ምኽንያታት ምዃኖም ይገልጽ። ካልእ 
ምኽንያት ኢሉ ዝገለጾ ድማ፡ ደቂ 
ኣንስትዮ፡ መሓዙተን ምስ ዝምርዓዋ 
ንሳተን እውን ቀልጢፈን መጻምዲ 

ረኺበን ንዕአን ክመስላ ከም ዝምነያ 
እዩ። 
“ዝበዝሓ ካብ ጽግዕተኝነት ናጻ 

ዝኾና ደቂ ኣንስትዮ ግና ንመርዓ ከም 

መፍትሒ ጸገማተን ኣይወስዳኦን እየን። 
እንታይ ደኣ ምስ ካብ ኣባል ስድራ 
ቤተን ወጻኢ ዝኾነ ሰብ ተዛሚደን 
ሓዲሽ ስድራ ንምምስራት ጥራይ እየን 
ዝሓስባ።” ይብል ቦስኮ። 
ቦስኮ ቀጺሉ፡ ጸቕጢ ስድራ ቤት 

እውን ሓደ ምኽንያት ናይ ደቂ 
ኣንስትዮ መርዓ ከም ዝኾኑ ኣብ 
ጽሑፋቱ ኣስፊሩ ኣሎ። ስድራቤት 
ጓሎም እንተ ተመርዕያ ጥራይ ክብረት 
ከም ዝህልዋ ስለ ዝኣምኑ፡ ኣብ ደረጃ 
ብጽሕና ምስ በጽሐት ኣትሒዞም 

ንመርዓ ከም ዝህውኹዋ ኣረዲኡ። 
“ሓንቲ ጓል ኣንስተይቲ እንተ ተመርዕያ፡ 
ስድራ ቤታ ክብሪ ይውስኹን ብዝግባእ 
ከም ዘዕበይዋ ድማ ህያው ምስክር 
ይኸውንን። 
መሊሳ ዝተባህለት ጓል ኣንስተይቲ 

ድማ፡ ደቂ ኣንስትዮ ክምርዓዋ ኣዝየን 
ዝደልያሉ ምኽንያት ነቲ ኩሉ ግዜ 
‘ሕጕሳት ሰብኣይን ሰበይትን ብፍቕሪ 
ይነብሩ ነይሮም’ ዝብል ዝሰምዓኦ ዛንታ 
ክበጽሓኦ ስለ ዝደልያ ምዃኑ ገሊጻ። 
ቀጺላ መሊሳ፡ “ዝበዛሕና ደቂ ኣንስትዮ 
ኣዝዮም ደስ ዘብሉን ዘቕንኡን ፍቕራዊ 
ዛንታታትን ፊልምታትን እናረኣናን 
እናሰማዕናን ኢና ንዓቢ። ንሕና’ውን 
ቀልጢፍና ዓቢና ኣብ ከምኡ ህይወት 
ክንኣቱ ንደሊ። ስለዚ ድማ ኢና ኣብቲ 
እኹል ዕድመ ምስ በጻሕና መጻምዲ 
ክንሕዝን ፍቕሪ-ፍቕሪ ዝጨኑ ሓዳር 
ክንምስርትን እንደሊ። ደቂ ተባዕትዮ 
ግና፡ መርዓ ከም ሓደ ነገር ክሳተፉሉ 
ጥራይ ዘለዎምን ወይ’ውን ኣብ ሓደ 
ደረጃ ምስ በጽሑ ሓደ እዋን ከም 
ዝገብርዎን ጥራይ ገይሮም እናሓሰቡ 
እዮም ዝዓብዩ። 
ኢቫንስ ድማ፡ ብዛዕባ እዚ ኣርእስቲ 

ኣመልኪታ ከምዚ ዝብል ሓሳብ 
ኣቕሪባ ኣላ፡ “ንሓንቲ ጓል-ኣንስተይቲ 
መርዓ ከም ምልክት ዓወት እዩ። 
ንደቂ-ተባዕትዮ ግና፡ ከምቲ ቅድሚ 
ምምርዓዎም ዝነበሮም ናጽነት ከም 
ዘይስምዖም ብምሕሳብ፡ ልክዕ ከም ናይ 
ደቂ-ኣንስትዮ ስምዒት ዘይክስምዖም 
ይኽእል” ትብል።

ደቂ-ኣንስትዮ ብዛዕባ ደቂ-ተባዕትዮ 
ክፈልጣኦ ዘለወን ነገራት

ሓደ ካብ’ቲ ብዙሕ ድሌታት ደቂ-
ተባዕትዮ፡ ክምጐሱ ምድላይ እዩ። ዝኾነ 
ዝገበርዎ ኣበርክቶ ንእሽቶ ይኹን ዓቢ 
ብመጻምድቶም ክፍለጠሎም ይደልዩን፡ 
ካብአን ምስጋና ወይ ናይ ናእዳ ቃላት 
ክሰምዑ ይብህጉን። 
ደቂ-ተባዕትዮ ንነብሶም ዝግምግምሉ 

ኣገባብ ብዝገብርዎ ንጥፈታት ክኸውን 
እንከሎ፡ ደቂ-ኣንስትዮ ነብሰን ዝግምግማሉ 
መንገዲ ግና፡ ብመንነተን ወይ 
ብእንታይነተን እዩ። ደቂ-ተባዕትዮ ካብ 
መጻምድቶም ናእዳ ወይ መጐስ ምስ 
ዘይረኽቡ፡ ኣብ ዝቕጽል ዝኾነ ነገር ክገብሩ 
ድሌት ኣይሓድሮምን። ንነብሶም’ውን ከም 
ዘይብቑዓት ገይሮም ክሓስቡዋ ይኽእሉ። 
ስለ’ዚ ናእዳ ንደቂ-ተባዕትዮ እቲ ዝበለጸ 
መግቢ ኣእምሮ ምዃኑ ተረዲእና፡ ምእንቲ 
ብዘበለጸ ንቕድሚት ክስጕሙ - ናእዳናን 
ኣድናቖትናን ኣይንብቀቐሎም። 
ደቂ-ተባዕትዮ ብርእሶም ክኸዱ ወይ 

ባዕሎም ጥራይ ክመሓደሩ ይደልዩ። ደቂ-
ተባዕትዮን ደቂ-ኣንስትዮን ጭንቀት ወይ 
ጸቕጢ ምስ ዘጋጥሞም፡ ንዓኡ ዝገጥምሉ 
መንገዲ ዝተፈላለየ እዩ። ብመሰረት ጆን 
ግረይ ደራሲ መጽሓፍ “ደቂ-ተባዕትዮ 
ካብ ማርስ እዮም፡ ደቂ ኣንስትዮ ድማ 
ካብ ቬኑስ እየን”፡ ደቂ-ተባዕትዮ ጸቕጢ 
ምስ ዘጋጥሞም መፍትሒ ምስ ዝረኽቡ 
ጥራይ ጽቡቕ ይስምዖም። ደቂ-ኣንስትዮ 
ከኣ - ነቲ ዘጨንቐን ምስ መሓዙተን ወይ 

መቕርበን ምስ ዘዕልላሉ ጥራይ ጽቡቕ 
ይስምዐን። ስለ’ዚ ደቂ-ተባዕትዮ ኣብ ከም’ዚ 
ኵነታት ምስ ዝህልዉ መፍትሒ ከናድዩ 
ስለ ዝደልዩ፡ ንቑሩብ ግዜ በይኖም ክኾኑ 
ይደልዩ። ደቂ-ኣንስትዮ ድማ፡ ንዅነታት 
መጻምደን ክርድኣ ይግባእ። ደቂ-ተባዕትዮ 
ዘይከም ደቂ-ኣንስትዮ፡ ንዘጋጠሞም 

ከቢድ ነገር ዝበዝሕ ግዜ ኣብ በይኖም 
ክገብርዎ እዮም ዝደልዩ። ክሳብ መፍትሒ 
ዝብልዎ ሓሳብ ዘምጽኡ ማለት እዩ። 
ካልእ ኣብ መንጎ ደቂ-ተባዕትዮን ደቂ-

ኣንስትዮን ዘሎ ዝዓበየ ፍልልይ፡ ኣብ 
ኣቀራርባኦም እዩ። ንደቂ-ኣንስትዮ 
ምቅርራብ ማለት - ኩሉ ምስጢራትካ 
ምዕላል፡ ምትሕቝቛፍ ብዛዕባ ዝኾነ ነገር 
ናጻ ኴንካ ምዝርራብ ማለት እዩ። ንደቂ-
ተባዕትዮ ግና፡ ከምኡ ኣይኮነን። ደቂ-
ተባዕትዮ ምቅርራብ ዝብልዎ፡ ንሓደ ነገር 
ብሓንሳብ ኰይኖም ምስ ዝዓይዎ ጥራይ 
እዩ።  
ኣብ መደምደምታ፡ ኣብ ክልቲኡ ጾታ 

ዘለዉ ፍልልያት ዘይከሓዱ እዮም። ነዞም 
ፍልልያት ከም ዘየለዉ ገይርና ክንክሕዶም 
ዘይኮነ፡ ፍልልያትና ተቐቢልና ክንመላላእ 
እዩ ዘሎና። ደቂ-ተባዕትዮ ንበይኖም 
ምሉኣት ኣይኮኑን፡ ደቂ-ኣንስትዮ እውን 
ከምኡ። ክልቲኦም ምስ ዝወሃሃዱ ግና፡ 
ጎደሎኦም ይምልኡ። ስለ’ዚ ኣብ መንጎና 
ንዘለዉ ድኽመታት ወይ ብልጫታት 
ብግቡእ ክንርድኦም ይግባእ።

ካብ ኣገደስቲ ሓቅታት ደቂ-ኣንስትዮ
• ኣብ ግዜ ህጻንነት ኣእምሮ ደቂ-ኣንስትዮ ልዕሊ ደቂ-ተባዕትዮ ዝኾነ ነገር 

ንምስልሳልን ንምስትውዓልን ቅልጡፍ እዩ። ስለ’ዚ እዩ እምበኣር ደቂ-ኣንስትዮ 
ብኣተሓሳስባ ቀልጢፈን ዝበስላ።
• ልዑል ጨና ናይ ምስትምቓር ክእለት ኣለወን። ካብአን ርሒቑ ንዘሎ ነገር’ውን 

ብጨናኡ እንታይ ምዃኑ ክፈልጣ ይኽእላ።
• 20 ሚእታዊት ልዕሊ ደቂ-ተባዕትዮ ሕብርታት ናይ ምልላይን ምምራጽን ክእለት 

ኣለወን።
• ደቂ-ኣንስትዮ ብገምጋም ኣብ መዓልቲ ክሳብ 13 ሽሕ ቃላት ይዛረባ።
• ሓንቲ ጓል ኣንስተይቲ ብገምጋም 18 ሰዓት ናይ ህይወታ ኣብ ምሕሳም መግቢ 

(ዳይት) ተሕልፎ።
• ደቂ ኣንስትዮ ልዕሊ ደቂ-ተባዕትዮ ቀልጢፈን ይሰኽራ። እዚ ዝኾነሉ ምኽንያት 

ድማ፡ ኣብ’ቲ ቲሹ ናተን ውሑድ ማይ ስለ ዘለወን እዩ። ብኸምኡ ድማ እየን ብዙሕ 
ዘይርህጻ።

ብደቂ-ኣንስትዮ ዝጽምበሉ ፈስቲቫላት ህንዲ
ህንዲ፡ ሓንቲ ካብተን ጾታዊ ማዕርነት 

ዘይረኣየላ፡ ደቂ-ኣንስትዮኣ ድማ ብዙሕ 
ጾታዊ ዓመጽ ዘጋጥመን ሃገር እያ። 
ኣብዛ ሃገር ዘሎ ጾታዊ ኣድልዎ ጎሊሑ 
ይርአ። ብሰንኩ ድማ ደቂ-ኣንስትዮ እዛ 
ሃገር ንድኽነት፡ ሞትን ካልእ ብዙሕ 
ሕማማትን ዝተቓልዓ እየን። 
ህንዲ ሓደ ካብ’ቲ እትልለየሉ ነገር፡ 

ብዙሕነት ፈስቲቫላታ እዩ። እዘን ኣብ 
ታሕቲ ተጠቒሰን ዘለዋ ድማ፡ ደቂ-
ኣንስትዮ ንኽብሪ ደቂ-ተባዕትዮ ወይ 
ምስኦም ዝተሓሓዝ ነገራት ኢለን 
ዝጽምብላኦ ፈስቲቫላት እዩ።
ራክሻ ባንድሃን፦ እዚ ዓይነት 

ጽምብል እዚ፡ ደቂ-ተባዕትዮ ንኣሓቶም 
ደቂ-ኣንስትዮ ኣብ ኩሉ ነገር ከም 
ዝከላኸሉለን ዝገልጽ እዩ። ኣብ’ዚ 
ጽምብል ደቂ-ኣንስትዮ ነቶም ተሳተፍቲ 
እዚ ፈስቲቫል ዝኾኑ ደቂ-ተባዕትዮ፡ ኣብ 
ጉምቦ ኢዶም ፈትሊ ይኣስራሎም። 
እዚ ከኣ፡ ነቲ ንኣሕዋቶም ደቂ-ኣንስትዮ 
ዝኣትውዎ መብጽዓ የሐድሱ ኣለዉ 
ማለት እዩ።
ጅሁር፦ ቀንዲ ኣብ ሰሜን ህንዲ 

ዝበዓል ኮይኑ፡ ኣሕዋተን ደቂ ተባዕትዮ 
ነዊሕ ዕድመ ክነብሩን ሃብታማት 
ክኾኑን ናብ ኣምላኸን ጸሎት ዝገብራሉ 
ፈስቲቫል እዩ። ደቂ ኣንስትዮ ጸጕረን 
ጅሁር ብዝተባህለ ተኽሊ ገይረን 
ይኣስራኦ። 

ካኑም ፖንጋል፦ ኣብ ታሚል 
ናዱ ዝተባህለ ቦታ ዝጽምበል እዩ። 
ደቂ ኣንስትዮ ንብልጽግና ኣሕዋተን 
ይጽልያ።  
ጎውሪ ሃባ፦ እዚ ናብ ኣምላኽ ጎውሪ 

ወይ ፓርቫቲ ዝጽለ ኮይኑ፡ ኣብ 
ቦታታት ታሚል ናዱን ካርናትካን 
ይጽምበል። ደቂ ኣንስትዮ ንኣምላኸን 
ሓንቲ መዓልቲ ናብ ቤተን ብምምጻእ 
ፍቕሪን ሰላምን ክትህበን ይጽልያ።

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ስፖርታዊ ውድድራት ‘እዚ ሓ/ኣየር’ ይቕጽልኣብ መንጎ መወዳድርተን ስዒረን ዝሓለፋ 

ኣርባዕተ ብሉጻት ጋንታታት ኩዕሶ እግሪ ደቂ 
ተባዕትዮ ንዋንጫ መን ሓለፈ ዝካየድ ዘሎ 
ግጥማት፡ ዝሓለፈ ሰኑይ ዕለት 7 ነሓሰ’ውን 
ንኻልኣይ ግዜኡ ቐጺሉ ከም ዝወዓለ ካብ 
ጎስጓስን ሓበሬታን ሓይሊ ኣየር ዝረኸብናዮ 
ሓበሬታ ኣፍሊጡ።
ብመሰረት ዝወጽአ ናይ ጸወታ ሰሌዳ፡ ፈለማ 

ዝተራኸባ ጋንታታት ጽንዓትን ሮኬትን እየን 
ነይረን። ኣብዚ ሓያል ምትህልላኽ ዝነበሮን 
ርሱንን ጸወታ፡ ብኽልቲአን ጋንታታት ብዙሕ 
ፈተነታት ክረኣዮ ክኢሉ’ዩ። ከም ውጽኢቱ 
ከኣ ብዝሒ ዘለዎ ሸቶታት ተመዝጊቡ 
ነይሩ። ጽንዓት ቅድምን ድሕርን ዕረፍቲ 
ብዘመዝገበተን ሸቶታት ከኣ ኣብ ልዕሊ 
መጋጥምታ ሮኬት 4ብ3 ብምዕዋት ናብ 
ዝቕጽል ናይ ፍጻመ ጸወታ ክትበጽሕ በቒዓ 
ኣላ።  

ቀጺለን ዝገጠማ ጋንታታት ሓሊበትን ዊናን 
እየን ነይረን። ኣብዚ ጸወታ’ውን እንተኾነ 
ክልቲአን ጋንታታት ስፖርታዊ ጭውነት 
ዝነበሮ ማራኺ ምንቅስቓስ ከንጸባርቓ 

ክኢለን እየን። እዘን ክልተ ጋንታታት፡ 
ኣብ ምዱብ 90 ደቓይቕ 2ብ2 ክፈላለያ 
ስለ ዝኸኣላ ድማ ዕውትቲ ንምፍላይ ናብ 
ፍጹም ቅላዕ መቕጻዕቲ እየን ኣምሪሐን። 

ተጻወትቲ ሓሊበት ንዝተዋህበኦም ሓሙሽተ 
ሸቶታት ከመዝግብወን ብምኽኣሎም ከኣ 
ኣብ ልዕሊ መጋጥምቶም ብጸቢብ 
5ብ4 ተዓዊቶም ኣለዉ። በዚ መሰረት፡ 
ጋንታታት ጽንዓትን ሓሊበትን ኣብ 

ፍጻመ ክራኸባ ከለዋ፡ ሮኬትን ዊናን 
ከኣ ንደረጃ ክጻወታ ምዃነን ተፈሊጡ 
እሎ። ስፖርታዊ ውድድራት ‘እዚ 
ሓይሊ ኣየር’ ብውድድራት ኣትለቲክስ 
ክቕጽል ምዃኑ ካብ ቤት ጽሕፈት 
ክፍሊ ጐስጓስን ሓበሬታን ናይ’ቲ እዚ 
ዝረኸብናዮ ሓበሬታ የረድእ።

ሃገራዊ ፈደረሽን ኵዕሶ እግሪ፡ ናይ ሓደስቲ ደያኑ ስልጠና ይህብ ኣሎ
ሃገራዊ ፈደረሽን ኵዕሶ እግሪ ኤርትራ፡ ከም 

ኣካል ዓቕሚ ሰቡ ንምምዕባል ዘካይዶ ዘሎ 
መደባት፡ ካብ ሰንበት 7 ነሓሰ ጀሚሩ ንሓደ 
ሰሙን ዝቕጽል ስልጠና ደያኑ ይህብ ከም ዘሎ 
ህዝባዊ ርክባት ሃገራዊ ፈደረሽን ኵዕሶ እግሪ 
ኤርትራ ሓቢሩ።
ኣብቲ ኣብ ቀጽሪ ሃገራዊ ፈደረሽን ኵዕሶ እግሪ 

ዝወሃብ ዘሎ ስልጠና፡ ካብ ሽዱሽቲአን ዞባታት 

ዝመጽኡ 72 ሓደሽቲ ደያኑ ይሳተፍዎ ከም 
ዘለዉ እቲ ዝበጽሓና ሓበሬታ ኣረዲኡ። ዕላማ 
ናይቲ ስልጠና፡ ተካእቲ ደያኑ ንምፍራይን ኣብ 
ኩለን ዞባታት ዘሎ ሕጽረት ደያኑ ንምቕላልን 
ምዃኑ’ዮም ኣካየድቲ ናይቲ መደብ ዝሕብሩ። 
ብዘይካ’ዚ፡ ሰልጠንቲ ኣብ መጻኢ ኣብ መደባት 
ግራስሩትን ናይ ዩዝ ፕሮግራማትን መሪሕ ተራ 
ክጻወቱ ትጽቢት ከም ዝግበረሎም ፕረዚደንት 

ሃገራዊ ፈደረሽን ኵዕሶ እግሪ ኣቶ ጳውሎስ 
ወለደሃይማኖት ከምኡ’ውን ሓላፊ ዳንነት ናይቲ 
ፈደረሽን ኢንስትራክትር ልኡልስገድ ገ/ሚካኤል 
ኣብ መኽፈቲ ናይቲ ሰልጠና ኣብሪሆም።
እዚ ከም’ዚ ኢሉ እንከሎ፡ ኮሚተ ዳነንት ሃገራዊ 

ፈደረሽን ኵዕሶ እግሪ ዘዳለዎ ናይ ካልኣይ ርብዒ 
ዓመት ፈተና ኣካላዊ ብቕዓት ኢንተርናሽናል 
ደያኑ፡ ዝሓለፈ ቀዳም ከም ዘተኻየደ ተፈሊጡ። 
በዚ መሰረት፡ ሰለስተ ደቂ-ኣንስትዮ ዝርከብዎም 13 
ኢንተርናሽናል ደያኑ ነቲ ፈተና ብዓወት ብምሕላፍ 
ናይ 2024 ናይ ፊፋ ፍቓድ ዳንነት ክረኽቡ በቒዕም 
ኣለዉ። ብዘይካ’ዚ፡ ኣብ ከተማ ካይሮ ግብጺ ናይ 
ኢንተርናሽናል ዳንነት ስልጠና ክወስዱ ዝጸንሑ 
ኤርትራውያን ደያኑ ሄኖክ ተስፋሚካኤልን ሙሴ 
በየነን ብሉጽ ውጽኢት ብምምዝጋብ ናብ ሃገሮም 
ተመሊሶም ኣለዉ። ኣብዚ ካብ 34 ሃገራት ኣፍሪቃ 
ዝመጽኡ ደያኑ ዝተሳተፍዎ ስልጠና፡ ኢንተርናሽናል 
ዳኛ ሄኖክ ተስፋሚካኤል ዝለዓለ ነጥቢ ብምምጋብ 
ቀዳማይ ደረጃ ክሕዝ ከሎ፡ ኢንተርናሽናል ዳኛ 
ሙሴ በየነ ከኣ ምስ ቀዳሞት ዓሰርተ ኮይኑ ትምህርቱ 
ከም ዝወደአ ዝረኸብናዮ ሓበሬታ የረድእ።

ቸልሲ ንንኩንኩ ትኸስር
እንግሊዛዊት ክለብ ቸልሲ፡ ንሓድሽ 

ኣጥቃዓያ ክሪስቶፈር ንኩንኩ ንንውሕ 
ዝበለ እዋን ክትከስሮ ምዃና መርበብ 
ሓበሬታ ደይሊ መይል ኣፍሊጡ። እዚ 
ኣብዚ ክራማት ካብ ኣርቢ ሊፕዚግ ብ53 
ሚልዮን ፓውንድ ናብ ስታንፎርድ ብሪጅ 
ዝመጽአ ተጻዋታይ፡ ዝሓለፈ ሰሙን ኣንጻር 
ቦሩሽያ ዶርቱሞንድ ኣብ ዝገጥሙሉ ዝነበሩ 
ግዜ ኣብ ብርኩ መጉዳእቲ ኣጋጢምዎ። 
ኣብዚ እዋን ድማ መብጣሕቲ ከካይድ 
ተወሲኑሉ ብምህላዉ’ዩ ንኣስታት ክልተ 
ኣዋርሕ ካብ ጸወታ ክርሕቕ ምዃኑ ዝሕበር 
ዘሎ። ንኩንኩ ጋንታኡ ቸልሲ ኣብ ሕቡራት 
መንግስታት ኣመሪካ ትገብሮ ኣብ ዝነበረት 
ምሕዝነታዊ ጸወታታት ሰለስተ ሸቶታት 
ብምምዝጋብ ወሳኒ ተጻዋታይ ክኸውን 

ከም ዝኽእል ኣመስኪሩ’ዩ። በዚ’ዮም 
ከኣ ደገፍቲ እታ ጋንታ በዚ ሓድሽ ዜና 
ክሰናበዱ ዝረኣዩ ዘለዉ። ብዙሓት ወገናት፡ 
እቲ ቸልስን ዶርቱሞንድን ዝተጻወታሉ ኣብ 
ቺካጎ ዝርከብ ሜዳ፡ ንኩንኩ ከምዚ ዓይነት 
ከቢድ መጉዳእቲ ከጋጥሞ ዝለዓለ ተራ ከም 
ዝተጻወተ’ዮም ዝሕብሩ ዘለዉ። እቲ ሜዳ 
ቅድሚ ኣርባዕተ መዓልታት ንምርኢት 
ውሩይ እንግሊዛዊ ስነ-ጥበበኛ ኢድ ሻረን 
የአንጊዱ ብምንባሩ፡ ንኽትጻወተሉ ኣጸጋሚ 

ከም ዝነበረ’ዩ ዝሕበር። ዋላ’ኳ ኣሰልጣኒ 
ቸልሲ ማውሪስዮ ፖቸቲኖ እቲ ሜዳ ኣብ 
ጉዳይ ንኩንኩ ዝኾነ ጽልዋ ከም ዘይነበሮ 
ከረድእ ይፍትን እንተሃለወ፡ ተጻወትቲ 
እታ ጋንታ ግን ካብ መፈለምታ ናይቲ 
ግጥም ኣትሒዞም ንኽጻወቱ ባህታ ከም 
ዘይነበሮም’ዩ ዝሕበር። 
ፖቸቲኖ፡ እዚ ወዲ 25 ዓመት ተጻዋታይ 

ካብ መጉዳእቱ ብቕልጡፍ ክምለስ ከም 
ዝኽእል’ዩ ዝሕብር። ቸልሲ ዝመጽእ ሰንበት 
ኣንጻር ሊቨርፑል ፈላሚ ናይ ፕሪመር ሊግ 
ጸወታ ይጽበያ ከም ዘሎ ይፍለጥ። እዚ 
ተጻዋታይ ምስቲ ምስኡ ኣብዚ ክራማት 
ናብ ስታንፎርድ ብሪጅ ዝተሰጋገረ ኒኮላስ 
ጃክሰን ኣብ መስመር መጥቃዕቲ ጽቡቕ 

ተወሃሂዱ ከም ዝነበረ’ዩ ዝሕበር። ንኩንኩ 
ቅድሚ ናብ ቸልሲ ምስግጋሩ ኣብ ክልተ 
ወቕትታት ማልያ ኣርቢ ሊፕዚግ ወድዩ 
58 ሸቶታት ከመዝግብ ከም ዝኸኣለ ሰነዳት 
እታ ጋንታ የረድኡ። ዝሓለፈ ዓመት ኣብ 
ምሉእ ናይ ፕሪመር ሊግ ጸወታታት 38 
ሸቶታት ጥራይ ብምምዝጋብ መበል 12 
ተርታ ሒዛ ውድድራ ዝወደአት ቸልሲ፡ 
ምስ ምምጻእ ንኩንኩ ሸቶ ናይ ምምዝጋብ 
ጸገማታ ክፍታሕ’ያ ትጽቢት ገይራ ነይራ።

ሳላሕ ናብ ስዑዲ ዓረብ. . .?
ኣሰልጣኒ ኣል ኢትፋቕ ስቴቨን ጂራርድ፡ 

ንኣጥቃዓይ ሊቨርፑል ሞ ሳላሕ ኣብ ሊግ 
ስዑዲ ዓረብ መጺኡ ክጻወት ከም ዘይደልዮ 
ኣፍሊጡ። ዝሓለፈ ወርሒ ናብዛ ስዑዳዊት 
ክለብ ዝመጸ ጂራርድ፡ ድሮ ንሓለቓ ጋንታ 
ሊቨርፑል ጆርዳን ሄንደርሰን ናብ ሕቑፈኡ 
ከም ዘእተዎ ይዝከር። ሄንደርሰን ሰሙናዊ 700 
ሽሕ ፓውንድ እናተኸፍለ ክጻወት’ዩ ነታ ን12 
ዓመታት ዝተቓለሰላ ሊቨርፑል ጠንጢኑ ናብ 
ስዑዲ ዓረብ ከይዱ። ክለብ ኣል ኢትፋቕ ንናይ 
ቅድም ኣጥቃዓይ ልዮንን ፉልሃምን ሞሳ ደምበለ 
እውን ኣፈሪማቶ’ያ። እዛ ጋንታ ተወሰኽቲ 
ተጻወትቲ ከተምጽእ ምዃና ኣብ ትሕብረሉ ዘላ 
ግዜ’ዩ ኸኣ ጂራርድ ንሳላሕ ናብቲ ሊግ ክመጽእ 
ከም ዘይደሊ ዝሕብር ዘሎ። ሳላሕ ኣብ ራዳር 
ክለባት ስዑዲ ዓረብ ኣትዩ ከም ዘሎ ኣብዚ 
ቀረባ መዓልታት ብሰፊሑ ክዝረበሉ ጸኒሑ’ዩ። 
ጂራርድ ብዛዕባ’ዚ ኣብ ዝተሓተተሉ፡ “ፍጹም 

ኣይከውንን’ዩ። ሳላሕ እቲ ዝፈትዎ ተጻዋታይ’ዩ። 
ሊቨርፑል ዘፍቅራ ክለብ’ያ። ስለዚ ኣብ ኣንፊልድ 
ጥራይ ክጸንሕ’የ ዝደልዮ” ክብል’ዩ ተዛሪቡ። 
ይኹን’ምበር እቲ ኣሰልጣኒ፡ ሳላሕ ጽዋእ 
ፕሪመር ሊግን ሻምፕዮንስ ሊግ ኤውሮጳን 
ምስ ደገመ ናብ ክለባት ስዑዲ ዓረብ ክጽንበር 
ከም ዘይቃወሞ ኣፍሊጡ ኣሎ። ኣል ኢትሓድ 
ዝተባህለት ስዑዳዊት ክለብ፡ ንሳላሕ ኣብ ውሽጢ 
ክልተ ዓመት 155 ሚልዮን ፓውንድ መሃያ 
ብምሃብ ናብ ሕቑፈኣ ክትጽንብሮ ሓሳብ 
ከም ዘንቀለት ይንገር። ነዚ ብማዕከናት ዜና 
እንግሊዝ ዝጋዋሕ ዘሎ ወረ ኣመልኪቱ ወኪል 
ሞ ሳላሕ ዝኾነ ራሚ ዓባስ ዒሳ፡ “ሳላሕ ናብ 
ዘብሎ የብሉን። ንሱ ናይ ሊቨርፑል’ዩ” ክብል 
ሓጺር መግለጺ ሂቡ ኣሎ። ግብጻዊ መሓመድ 
ሳላሕ ምስ ሊቨርፑል ገና ናይ ክልተ ዓመት 
ውዕል’ዩ ተሪፍዎ ዘሎ። ንሱ ዝሓለፈ ዓመት 
ሓድሽ ውዕል ከም ዝፈረመ ኣይርሳዕን። 

እቲ ተጻዋታይ ኣብ 2017 ካብ ሮማ ናብ 
ሊቨርፑል ካብ ዝጽንበር፡ ኣብ 305 ጸወታታት 
186 ሸቶታት ከመዝግብ ከም ዝኸኣለ ሰነዳት 
ኣንፊልድ የረድኡ። ሳላሕ ማልያ ሊቨርፑል 
ወድዩ ኣብ ዝተጻወተለን ዓመታት ዋንጫ 
ፕሪመር ሊግ፡ ሻምፕዮንስ ሊግ፡ ኤፍ ኤ ካፕን 
ሊግ ካፕን ክዓትር በቒዑ’ዩ።

ወረታት ናይ’ዚ ቅነብደረጃ ዓለም ዝለዓለ ቁጽሪ ተዓዘብቲ ዘለዎ 
ግጥማት ፕሪመር ሊግ እንግሊዝ ክጅምር 
ሒደት መዓልታት ተሪፉሉ ኣብ ዘሎ ግዜ፡ 
ብርክት ዝበላ ክለባት መሳርዐን ንምድልዳል 
ገና ካብ ዕዳጋ ተጻወትቲ ኣይወጽኣን ዘለዋ። 
ብሉጽ እንግሊዛዊ ተጻዋታይ ሃሪ ኬይን፡ ብባየር 
ሙኒኽ ክሳብ ሰንበት ተዋሂቡ ንዘሎ ቁሩጽ-እዋን 
ኣብ ምጽባይ ክርከብ እንከሎ፡ ኣሰልጣኒ ቸልሲ 
ማውሪሲዮ ፖቸቲኖ ከኣ ተወሰኽቲ ኣርባዕተ 
ተጻወትቲ ንምፍራም ይጓየ ኣሎ።
ኣጥቃዓይ ቻምፕዮን ክለባት ፈረንሳ ፒኤስጂ 

ዝኾነ ነይማር፡ ናብ ቸልሲ ክመጽእ ከም ዝኽእል 
ብሰፊሑ ይውረ ብምህላዉ፡ ንብዙሓት ሰባት 
ኣገሪሙ ኣሎ። ብራዚላዊ ነይማር፡ ካብ ከተማ 
ፓሪስ ክወጽእ ደልዩ ከም ዘሎ ኣፍሊጡ እዩ። 
ብዛዕባ ኣብ ፕሪመር ሊግ መጺኡ ዝጻወተሉ 
ኩነታት ግን፡ ካብ ወረ ሓሊፉ ጭቡጥ ነገር 
ኣይተረኽቦን ዘሎ። ዌስትሃም ንሓለቓ ጋንታ 
ማንቸስተር ዩናይትድ ነበር እንግሊዛዊ ሃሪ 
ማጓየር 30 ሚልዮን ከተውጽኣሉ ከም ዝወሰነት 
ክፍለጥ ከሎ፡ ንስኮት ማክቶሚናይ እውን 
ተመሳሳሊ መጠን ገንዘብ ሰሊዓትሉ ከም ዘላ 
ይሕበር ኣሎ። እንተ ሊቨርፑል ግን ንሮሚዮ 
ላቪያ ንምፍራም ትገብሮ ዘላ ቅልስ ይሰልጣ 
የለን። ሊቨርፑል ነዚ ተጻዋታይ 46 ሚልዮን 
ፓውንድ ከተውጽኣሉ ቅርብቲ ከም ዘላ 

ክትሕብር ከላ፡ እንተ ሳውዝሃምተን ግን ትሕቲ 
50 ሚልዮን ፓውንድ ኣበደን’ያ ትብል ዘላ። 
ብሳውዝሃምፕተን ተቖጢዓ ዘላ ሊቨርፑል፡ 
ሕርቃና ኣብ ኢጣሊያዊት ናፖሊ እያ ተውጽኦ 
ዘላ። ናፖሊ ንጋብሪ ቨይጋ ብ25.9 ሚልዮን 
ክትሓተሉ ክትጅምር እንከላ፡ ሊቨርፑል 34 
ሚልዮን ፓውንድ እንተዘይኮይኑ ደጊምኪ 
ከይትምለሲ ኢላታ። ኣብዚ ናይ ሎሚ ዓመት 
መስርሕ ምስግጋር ተጻወትቲ፡ ገለ ተጻወትቲ ብሰንኪ 
ጋንታታቶም ሕልሞም ክሰምረሎም ይኽእል 
የለን። ተጻዋታይ ብራይተን ሞይሰስ ካይሰዶ 

ሓደ ካብዞም ተጻወትቲ ምዃኑ ክዝንጋዕ የብሉን። 
እዚ ተጻዋታይ ካብ ቸልሲ 80 ሚልዮን ፓውንድ 
ተሰሊዕሉ ናብ ስታንፎርድ ብሪጅ ክመጽእ ዝለዓለ 
ጻዕርታት ይግበረሉ’ኳ እንተሎ፡ ብራይተን ግን 
ማዕጾኣ ረጊጣቶ’ያ ዘላ። በዚ ተቖጢዑ ድማ፡ 
እንሆ ልምምድ ካብ ምግባር ይሕንግድ። ብልዝብ 
ዘይረኸቦ ውሳነ ብሓይሊ ከሳልጦ ይፍትን ኣሎ 
ማለት’ዩ። ቸልሲ እዚ እንተዘይሰሊጥዋ፡ ንወዲ 18 
ዓመት ተጻዋታይ ሳንቶስ - ብራዚላዊ ዋሺንግተን 
ከም መደዓዓሲ ናብ ስታንፎርድ ብሪጅ ከተምጸኦ 
ምዃኑ’ዩ ዝውረ ዘሎ።

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ጀርመን፡ ‘ኣብ ፖላንድ መንግስቲ ናይ ምቕያር ጥሙሕ ኣለዋ’ ተባሂሉማንፍረድ ወበር ዝተባህለ ህቡብ ጀርመናዊ 
ፖለቲከኛ፡ ኣብ ስለጣን ዘሎ ፖለቲካዊ ሰልፊ 
ፖላንድ “ጸላኢ ጀርመን እዩ” ክብል ድሕሪ 
ምምዳሩ፡ ብጀርመን ዝምወላ ማዕከናት 
ዜናን ዘይ-መንግስታውያን ማሕበራትን ነቲ 
መደረ እናኣጋውሓ፡ ኣብ ፖላንድ ቁጠባዊ 
ወፍሪ ከይካየድ ዕንቅፋት ይገብራ ከምዘለዋ፡ 
ምክትል ጉዳያት ወጻኢ ፖላንድ ፓወል 
ጃብሎንስኪ ወቒሱ። 
ንሱ ኣስዒቡ፡ ሃገሩ ኣብ’ዚ ቀረባ ግዜ 

ምርጫ ከተካይድ ኣብ ምድላዋት ከምዘላ 
ድሕሪ ምጥቃስ፡ መንግስቲ ጀርመን ግን ነዚ 
መዝሚዙ ነቓዓት ንምፍጣር፡ ኣብ ፖላንድ 
ስርዓት ናይ ምቕያርን ንቊጠባ እታ ሃገር ናይ 
ምዕናውን ጥሙሕ ከምዘለዎ ከሲሱ።
እቲ ፖላንዳዊ በዓል ስልጣን ብዘይካ’ዚ፡ 

ንመግለጺ መራሒ ህዝባዊ ሰልፊ ኤውሮጳ 
(EPP) ማንፍረድ ወበር ኣብ ግምት ኣእትዩ 
ኣብ ትዊተሩ ኣብ ዘስፈሮ ጽሑፍ፡ “ኣብ 
ጀርመን ዘሎ ተቓዋሚ ሓይልን ንዕኡ 
ዝድግፋ ማዕከናት ዜናን፡ ብዛዕባ ረብሓታትናን 
ዘለና ሰፊሕ ዕድላትን ዓው ኢልና ኣብ 
እንዛረበሉ ኣጋጣሚታት፡ ንመንግስቲ ጀርመን 

ንተዃቱኽ ከምዘለና እናምሰሉ ብቐጻሊ 
ይኸሱና ስለዘለዉ ኣደብ ክገብሩ ኣለዎም” 
ክብል ተሪር መልእኽቲ ኣመሓላሊፉ።
ጀርመናዊ ፖለቲከኛ ማንፍረድ ወበር፡ 

ምስ ማዕከን ዜና ዜድ.ዲ.ኤፍ (ZDF) ኣብ 
ዝገበሮ ቃለ-መሕትት፡ ኣባላት ሰልፊ ስርዓት 
ሕግን ፍትሕን ፖላንድ፡ “ንስርዓት ሕግን ናጻ 
ፕረስን ብሜላ የጥቅዕዎ ኣለዉ” ክብል ከም 
እተዛረበ’ዩ ዝውቀስ። 

ወበር፡ “ንጸጋማዊ ሰልፊ ጀርመን - 
ኤይ.ኤፍ.ዲ (AfD) ዝጸልኡ ከም ፈረንሳዊት 
ተቓዋሚት ፖለቲከኛ ለ ፐን ይኹን 
ፖለቲካዊ ሰልፊ ፒ.ኣይ.ፒ (PiP) ናይ ፖላንድ 
ዝኣመሰሉ ወገናት ጸላእትና ስለዝዀኑ፡ 
ክንቃለሶም ኢና” ክብል ምግላጹ’ውን 
ንብዙሓት ሰበ-ስልጣን ፖላንድ ከምዘቘጥዖም 
ይሕበር። 
ብናይ ቅድም መራሒ ህዝባዊ ሰልፊ 

ኤውሮጳ ሚስተር ዶናልድ ታስ ዝምራሕ 
ዘሎ ቀንዲ ተቓዋሚ ሰልፊ ሲቪክ 
ፕላትፎርም ኤውሮጳ፡ ንግጭት ዘለዓዕል ዘረባ 
ወበር ከወግዞ ዲዩ ወይስ ምስኡ ክሓብር እዩ 
ዝብል፡ ምክትል ጉዳያት ወጻኢ ፖላንድ 

ፓወል ጃብሎንስኪን መንግስቱን ብቐረባ 
ዝከታተልዎ ዘለዉ ጉዳይ ኰይኑ ኣሎ።  
ፖላንድ፡ ካብ 15 ጥቅምቲ ክሳብ 11 ሕዳር 

2023 ምርጫ ከተካይድ መደብ ከምዘለዋ 
እዩ ዝግለጽ።

ኣመሪካ፡ 3 ሽሕ ወተሃደራት ናብ ማእከላይ ምብራቕ ልኢኻ
ምስ ኢራን ኣብ ከቢድ ምትፍናን ተጸሚዳ 

እትርከብ ኣመሪካ፡ ልዕሊ 3 ሽሕ ሓደስቲ 
ወተሃደራት ናብ ማእከላይ ምብራቕ 
ከምዘዋፈረት ኣፍሊጣ።
ኣብ ባሕሬን ዝመደበሩ ሓሙሻይ 

ወተሃደራዊ ኣሃዱ ሓይሊ ባሕሪ ኣመሪካ 
ትማሊ ሰሉስ ኣብ ዘውጸኦ መግለጺ፡ 
ምስ’ቶም ወተሃደራት ተወሰኽቲ መራኽብ 
ውግእ’ውን ተላኢኸን ከምዘለዋ ድሕሪ 
ምጥቃስ፡ እቲ ወተሃደራዊ ሓይሊ፡ ነቲ ከባቢ 
ንምህዋኽ ብኢራን ይፍጸም ኣሎ ንዝበሎ 
ናይ ዘይምርግጋእ ተግባራት ደው ኣብ ምባል 
ዓቢ ተራ ክጻወት ምዃኑ ሓቢሩ።
ብመሰረት እቲ መግለጺ፡ ኣመሪካ ልዕሊ 

ክልተ ደርዘን ነፈርቲ ውግእ ክትሽከም 
ዓቕሚ ዘለዋ ምድረ-ማያዊት ወተሃደራዊት 
መርከብ’ውን ናብቲ ከባቢ ልኢኻ ኣላ።
ኣመሪካ ነዚ ስጕምቲ ትወስድ ዘላ፡ ጸሓፊ 

ክፍሊ ምክልኻል ኣመሪካ ሎይድ ኦስቲን፡ 
“ኢራን ብወሽመጥ ፋርስ ንዝመላለሳ 
ንግዳውያን ናይ ጽዕነት መራኽብ ትቕይድ 
ኣላ” ብምባል፡ ሰራዊት ኣመሪካ ናብቲ ከባቢ 
ክዋፈር ዝሓለፈ ሓምለ ድሕሪ ምእዛዙ 
እዩ። 
ኣመሪካ ብዘይካ’ዚ፡ ኢራን ኣብ ማያዊ 

መጻብቦ ሆርሙዝ ንኲናት ዝዕድም 
ተዅታዂ ተግባራት ትፍጽም ከምዘላ 
ብምኽሳስ፡ ሃገራዊ ረብሓታታ ንምሕላውን 

ንግዳውያን መራኽብ ምዕራብ በቲ 
መስመር ብዘይስግኣት ንኽመላለሳ ውሕስነት 
ንምሃብን ክትብል፡ ‘F-32’ ከምኡ ድማ ‘F-
16’  ዝተባህላ ዝተራቐቓ ነፈርቲ-ውግእ 
ናብቲ ከባቢ ክትልእኽ ምዃና፡ ኣብ ዝሓለፈ 
መፋርቕ ሓምለ ገሊጻ ነይራ።
ብመሰረት ጸብጻባት ዜና፡ ዋሺንግተን ኣብዚ 

እዋን ኣብ ልዕሊ’ተን ብመጻብቦ ሆርሙዝ 
ኣቢለን ዝመላለሳ ንግዳውያን መራኽብ 
ወተሃደራት ንምስፋር’ውን ትሓስበሉ ኣላ።
ኢራን ድማ፡ ኣመሪካ ኣብተን ብጥቓ 

ኣፍንጫኣ ኣቢለን ዝሓልፋ ናይ ጽዕነት 
መራኽብ ምዕራብ ወተሃደራት ከተስፍር 
እንተወሲና፡ ዓጸፌታዊ ወተሃደራዊ ግብረ-
መልሲ ክትህበሉ ምዃና ተጠንቅቕ ኣላ። 
ድሮ’ውን ነቲ ካብ ዋሺንግተን ክመጽኣ 

ዝኽእል ወተሃደራዊ ስግኣታት ንምግጣም፡ 
ወተሃደራዊ ሓይላ ኣደልዲላ ከምዘላ ብርእሰ-
ተኣማንነት ትገልጽ። 
ነቲ ኵነታት ብቐረባ ዝከታተሉዎ ዘለዉ 

ብዙሓት ተንተንቲ ድማ፡ ኣመሪካ ኣብ 
ልዕሊ’ተን ብመጻብቦ ሆርሙዝ ዝሓልፋ 
ናይ ጽዕነት መራኽብ ሓለውቲ ወተሃደራት 
ከተስፍር እንተወሲና፡ ኣብ መንጎ ክልቲአን 
ሃገራት ሓደገኛ ኲናት ናይ ምብራዕ 
ተኽእሎኡ ክዓቢ ምዃኑ የጠንቅቑ ኣለዉ።

ኩባንያታት ምዕራብ፡ ብሰንኪ እገዳ 
ሩስያ 110 ቢልዮን ዶላር ከሲረን

ዝዓበያ ኩባንያታት ኤውሮጳ፡ ብሰንኪ’ቲ 
ብኣመሪካ ዝምርሓ ሃገራት ምዕራብ ኣብ 
ልዕሊ ሩስያ ዝወሰናኦ ተደራራቢ እገዳታት/
ማዕቀባት ብውሕዱ 110 ቢልዮን ዶላር 
(100 ቢልዮን ዩሮ) ከምዝኸሰራ፡ ‘ፋይናንሻል 
ታይምስ’ ዝተባህለት ጋዜጣ ኣስፊራ። 
ብመሰረት እታ ጋዜጣ፡ እተን ዝዓበየ 

መጠን ክሳራ ኣጋጢሙወን ዘሎ ቀዳሞት 
ኩባንያታት - ቢ.ፒ፡ ሸልን ቶታል ኢነርጂስን 
ዝተባህላ ኣብ ጽላት ነዳዲ ዝነጥፋ ኰይነን፡ 
ሰለስቲአን ኩባንያታት ካብ ዕዳጋ ሩስያ 
ክረኽብኦ ዝኽእላ ዝነበራ 45 ቢልዮን ዶላር 
ክስእንኦ ተገዲደን ኣለዋ።
ባንክታትን ትካላት መድሕንን ዝርከባአን 

ፊናንሲያውያን ኩባንያታት ድማ፡ ብድምር 
19 ቢልዮን ዶላር ብምኽሳር ኣብ ካልኣይ 
ደረጃ ተሰሪዐን ይርከባ። 
ጸብጻባት ከምዝሕብሩዎ፡ ካብተን ቅድሚ 

ኲናት ኣብ ሩስያ ዝነጥፋ ዝነበራ 1,871 
ኩባንያታት ንግዲ ኤውሮጳ፡ እተን ልዕሊ 

50% ገና ክሳብ ሕጂ ኣብታ ሃገር ንግዳዊ 
ስራሐን የሰላስላ ኣለዋ።
እዚ ድማ፡ እቲ ሃገራት ምዕራብ ኣብ ልዕሊ 

ሩስያ ዘሕለፍኦ ቁጠባዊን ፊናንሲያውን 
ማዕቀባት ኣድማዒ ውጽኢት ከምዘይተረኽቦ 
ዘመልክት ምዃኑ፡ ክኢላታት ቁጠባ የረድኡ።
እዚ ይዅን’ምበር፡ ብኣማኢት ዝቑጸራ 

ካልኦት ኩባንያታት ኤውሮጳ ግን፡ ብሰንኪ’ቲ 
ማዕቀባት ካብ ሩስያ ክወጽኣ ከምእተገደዳ 
ዝሓበሩ ጸብጻባት፡ ኩባንያታት ህ.ሪ.ቻይና 
ንቦታአን ብምትካእ ኣኽሳቢ ንግዳዊ ንጥፈት 
የካይዳ ከምዘለዋ ኣመልኪቶም።
በዚ ምኽንያት ድማ፡ ህ.ሪ.ቻይና ንኤውሮጳ 

በሊጻ ቀዳመይቲ ዝዓበየት ሸማቲት ነዳዲን 
ሕርሻዊ ምህርትን ክትከውን ክኢላ ከምዘላ 
ይሕበር።
ክልቲአን ሃገራት፡ ነቲ ኣብ 2022 ኣስታት 

185 ቢልዮን በጺሑ ዝነበረ ንግዳዊ ሽርክነተን፡ 
ኣብ 2024 ናብ 200 ቢልዮን ዶላር ከዕብይኦ 
ምዃነን ይገልጻ ኣለዋ።

ሩስያን ቀጠርን፡ ኣብ ንግዳዊ ምልውዋጥ ዶላር ንዘይምጥቃም ይሰርሓ
ሩስያ፡ ምስ ቀጠር እትገብሮ ንግዳዊ 

ምልውዋጥ - ኣብ ክንዲ ብዶላር ብባጤራ 
ክልቲአን ሃገራት ክኸውን ዝጠልብ 
እማመ ነታ ዓረባዊት ሃገር ከምዘቕረበትላ 
ተሓቢሩ።
ኣምባሳደር ሩስያ ኣብታ ሃገር ድሚትሪ 

ዶጋድኪን ትማሊ ሰኑይ ኣብ ዝሃቦ ሓበሬታ፡ 
ቀጠር ነቲ ካብ ሞስኮ ዝቐረበላ ሓሳብ 
ንምቕባል ተጽንዖ ከምዘላ ገሊጹ።
እቲ ኣምባሳደር ወሲኹ፡ ክልቲአን ሃገራት 

1.9 ቢልዮን ዶላር ዝውድኡ ናይ ሓባር 
ፕሮጀክቲታት ንምትግባር ይሰርሓ ከምዘለዋ 

ድሕሪ ምጥቃስ፡ እቲ ሽርክነት ነቲ ኣብ 
መንጎአን ብባጤራ ኣመሪካ ዝግበር ዘሎ 
ንግዳዊ ልውውጥ ክቕይሮ ምዃኑ ኣረዲኡ።
ኣብ ቀዳማይ ርብዒ ዓመት 2023 ጥራይ፡ 

ሩስያን ቀጠርን ዋጋ 19.23 ሚልዮን ዶላር 
ንግዳዊ ልውውጥ ከምዘካየዳ ዝጠቐሰ 
እቲ ኣምባሳደር፡ ኣብ ጽላታት መጐዓዝያን 
ሎጂስቲክን እውን ንምትሕግጋዝ ተዳልየን 
ከምዘለዋ ሓቢሩ።
ሚኒስተር ጉዳያት ወጻኢ ሩስያ ሰርጌ 

ላቭሮቭ ብወገኑ ኣቐዲሙ ኣብ ዝሃቦ ሓበሬታ፡ 
ዋላ’ኳ ከቢድ ጂኦ-ፖለቲካዊ ወጥሪ ተፈጢሩ 
እንተሎ፡ ሃገራት ወሽመጥ ምስ ሩስያ ዘካይድኦ 
ዘለዋ ንግዳዊ ልውውጥ ግን ቅልጡፍ ዕብየት 
የርኢ ከምዘሎ ገሊጹ ነይሩ።
ሰርገይ ላቭሮቭ ወሲኹ፡ ገለ ሃገራት 

ወሽመጥ፡ ምስ ሞስኮ ኣብ ዝገብርኦ ንግዳዊ 
ሽርክና ዶላር ምጥቃም ንኽገድፍኦ ዝርርባት 
ይካየድ ከምዘሎ ኣመልኪቱ ነይሩ።

ተወሳኺ
ኣመሪካዊት ከተማ ላስ-ቬጋስ፡ ነቲ ኣብ መንጎ ናይ ዓለምና ዝሃብተሙ ክልተ ቢልዮነራት 

ክካየድ ተወጢኑ ዘሎ - ብካራተ ዝተሰነየ ውድድር መኸተ-ጉስጢ ንምእንጋድ ምድላዋታ 
ኣጻፊፋ ትርከብ።
ነቲ ዜና ዝተኸታተሉ ብኣማኢት ሚልዮናት ዝቑጸሩ ወገናት ድማ፡ ነቲ ውድድር ንምዕዛብ 

ብሃንቀውታ ይጽበዩ ኣለዉ።
ክልቲኦም ቢልዮነራት፡ ኣብቲ ውድድር ስዒሮም ክወጽኡ ምዃኖም በብወገኖም ኣብ 

ምግላጽ እዮም ዝርከቡ ዘለዉ።
ወናኒ ማሕበራዊ መራኸቢ ትዊተር ዝዀነ ኤሎን መስክ፡ ትማሊ ኣብ ዝሃቦ ሓበሬታ፡ እቲ 

ምስ ዋና ፈጻሚ ስራሕ ማሕበራዊ መራኸቢ ሜታ ዝዀነ ማርክ ዛከርበርግ ኣብ መድረኽ 
ዘካይዶ ጉስጢ፡ ብቐጥታ ብትዊተር ክመሓላለፍ ምዃኑ ንደገፍቱ ሓቢሩዎም ኣሎ። 
እቲ ካብኡ ክርከብ ትጽቢት ዝግበረሉ ሚልዮናት ዶላር ኣታዊ ድማ - ብምልኡ ኣብ ግብረ-

ሰናይ ክውዕል ምዃኑ ወሲኹ ገሊጹ።
ኤሎን መስክ ዝሓለፈ ሰንበት ኣብ ዝሃቦ ሓበሬታ’ውን፡ ኣብቲ ሓደገኛ ዝበሃል ዘሎ ውድድር 

መኸተ-ጉስጢ ብዓወት መሰስ ኢሉ ምእንቲ ክወጽእ፡ መዓልታዊ ከቢድ ነገር ብምስፍሳፍ 
ኣካላቱ የጠንክር ከምዘሎ 
ገሊጹ ነይሩ። 
ወዲ 52 ዓመት መስክ፡ 

ምስ’ቲ ወዲ 39 ዓመት 
ዝዀነ ዛከርበርግ ኣብ 
መድረኽ መኸተ-ጉስጢ 
ክገጥም ምዃኑ ዝሓበረ፡ 
ዝሓለፈ 20 ሰነ እዩ 
ነይሩ።

